
WoExaJ6 csp0Jtqb NwN6ymiz 
Sfkz 

 
yfw, wkw5 bf8N3bqA5 

 
n6rt5ti3u5 W7mEsizk5 yfw5 ckwos3iq8k5, x`gtq8k5, x7ml 

xy0p3iq8k5 X8i6>g6 ciQ>/i 
 
 

 
 

b8N WoExaJ6 WJm0JbsMs6f x7ml csp>nE/s9li 
>pb p. Mw5M_j5 

x7ml WJ8N3tbsMs6f wvJ6gwiq8k5, scs0pQx3iq8k5 x7ml 
WcbsJ8N3iq8k5 kNo7usk5 X8i6>gu. 

 
 

sN si4>voxaJ5 W0JtcCh2S6 xgw8Nst5ti3u5 Nw~N6ymJu5 cspm/sJi5 
yfw5 u{>nk5 x7ml vg0pct`Q8i3j5 xaNh5tk5 x7ml wkgcsJk5 

kN{y8i.  WZhx6ymKz vttCh5gA ho5txi3u5 gryQxDtsJi5, ryxio 
WJ8N9ME8qMz ho9ME5gu5 cspm/sJk5 vgtJ8NMs6b{y8k5 s?8k5 
x3`CAMs6gi5.  sN Nw9oQx6ymJ6 whmQ/so WQx8z3isli.  wloq5 

xy0pD8N6g5 x7ml Wsy<?9o6tbsJ8N3g5 wvJc5bsti3u5 x7ml 
scsyE/sc5b3lt5 s?8k5.  

 
 

ttC6ymJ6 groxE/sK6 c9l~Ntg5 wk5tg7j5 w8i3=4f8k5 Gwclw5, kNK5H. 

“ᐅᕙᓐᓄᓪᓕ, ᐅᕙᓐᓄᑐᐊᖑᓐᓇᓐᖏᑦᑐᕐᖏᓛᒃ ᐊᖑᓇᓱᒃᑐᓄᑦᑕᐅᖅ, ᓯᑯ ᐃᑉᐱᒋᑦᓯᐊᕆᐊᖃᖅᑕᑦ. ᓲᕐᓗ 
ᑐᓂᕐᕈᓯᐊᕆᓯᒪᔭᕋ ᖃᐅᔨᒪᓇᓱᐊᑦᓯᐊᕆᐊᖃᕋᑦᑎᒍ ᓯᑰᑉ ᖃᓄᐃᓐᓂᖏᑦ, ᐊᒻᒪᓗ ᖃᓄᐃᓐᓂᖏᑦ 

ᖃᐅᔨᒪᓇᓱᐊᑦᓯᐊᕐᓗᒋᑦ ᐃᓅᓯᓐᓄᑦ ᐊᒃᑐᐊᒻᒪᑦ ᓂᕿᑦᓴᖅᓯᐅᕆᐊᖃᕋᕕᑦ ᓂᕆᔭᒃᓴᓂᒃ. ᑕᐃᒪᐃᒻᒪᑦ, 
ᐃᓕᓐᓄᑦ ᐊᒃᑐᐊᔪᑦ ᐃᓅᓯᓐᓄᑦ, ᐊᖑᓇᓱᒃᑎᐅᓂᕐᓄᑦ. ᐱᔾᔪᑎᒋᓪᓗᒍ ᖃᐅᔨᑐᐊᕋᑦᑎᒍ ᓱᕋᑉᐸᓪᓕᐊᔪᖅ 

ᓇᓕᐊᓐᓂᑐᐃᓐᓇᖅ ᓯᑯᒥ, ᐊᖑᓇᓱᒃᑎ ᐊᔪᓕᑦᓴᐅᑎᒋᓲᖑᓐᖏᒻᒪᑦ, ᑭᓯᐊᓂᓕ ᖃᐅᔨᒪᒻᒪᑦ 
ᐊᒃᓱᕈᕐᓇᓂᖅᓴᐅᓂᐊᕆᐊᖓ ᐆᒪᔪᕐᓂᐊᕆᐊᒃᓴᖅ, ᐊᓐᓇᐅᒪᒍᑎᒋᒐᒥᒋᑦ.  ᑕᐃᒪᐃᒻᒪᑦ ᓯᑯ 

ᐃᑉᐱᒋᑦᓯᐊᕆᐊᖃᖅᐸᕗᑦ.” 
(ᔪᐊᓇᓯ ᒪᓐᓂᐊᐱᒃ) 

 
 
ᐱᖕᒪᕆᐅᓂᖓ ᓯᑰᑉ 
 

“ᐱᖕᒪᕆᐊᓘᕗᖅ ᐃᓄᖕᓄᑦ, ᖃᐅᔾᔨᑎᒋᒐᑦᑎᒍ, ᑖᓐᓇ ᑐᑭᖃᖅᑐᖅ ᐃᓅᓚᐅᕋᑦᑕ ᐊᒻᒪᓗ 
ᐃᓅᕕᒌᓐᓇᖅᑐᒍ… ᓯᑯᖃᑦᑕᕈᓐᓃᓐᓂᖅᐸᑦ, ᐊᐱᖃᑦᑕᕋᓗᐊᕐᓗᓂ, ᐃᓅᓯᕗᑦ ᐊᓯᔾᔨᖅᑐᕐᔪᐊᕌᓘᓂᐊᕐᒪᑦ.” 

(ᒫᓇᓯ ᒪᓐᓂᐊᐱᒃ) 
 
ᓯᑯ ᐊᐅᓪᓚᕐᕕᐅᖃᑦᑕᖅᑐᖅ 

 ᐸᓐᓂᖅᑑᑉ ᑲᖏᖅᑐᐊᓗᐊ ᐱᔾᔪᑎᒋᓪᓗᒍ, ᐊᕙᓗᔭᐅᒻᒪᒪᑦ ᑭᓐᖔᓗᓐᓄᑦ ᐳᖅᑐᔫᑎᓄᑦ, ᓯᑯ ᓅᕝᕕᒌᓐᓇᓱᕆᒐᑦᑎᒍ 
ᐊᑐᕋᒃᓴᑐᐊᖑᓲᖑᒻᒪᑦ ᓄᓇᓕᓐᓂᒃ ᐊᐅᓪᓚᕈᒪᓗᓂ ᓯᑯ ᒪᓂᕋᓐᓂᖅᓴᐅᒻᒪᑦ ᐊᒻᒪᓗ ᓱᑲᓐᓂᖅᓴᐅᖃᑦᑕᕋᑦᑕ ᓄᓇᒃᑯᑦ 
ᐊᐅᓚᓕᕌᖓᑦᑕ. 

 ᑕᕆᐅᖅ ᓯᑯᐊᖅᐸᓪᓕᐊᓕᕋᐃᒻᒪᑦ ᐃᓄᐃᑦ ᖁᕕᐊᓱᖃᑦᑕᓲᑦ ᑐᓴᕋᐃᒐᒥ ᓯᑯᐊᖅᐸᓪᓕᐊᓕᕆᐊᖓ. 
 ᑕᒪᓐᓇᐅᑎᓪᓗᒍ, ᑐᓴᖅᑐᖃᕋᐃᒻᒪᑦ ᓯᑯ ᓱᕋᑉᐸᓪᓕᐊᓂᖓᓂᒃ ᑐᓴᖅᑕᐅᒐᐃᒐᒥ ᐅᐱᕐᖔᒃᑯᑦ  ᐊᖑᓇᓱᒃᐸᑦᑐᑦ ᖁᕕᐊᓱᖃᑦᑕᖏᓪᓚᑦ, 
ᖃᐅᔨᒪᒐᒥᒃ ᑕᐃᒪᓕ ᐱᕕᑭᓚᖓᓕᕐᒥᒐᒥ ᓯᑯᒃᑰᖃᑦᑕᕐᓂᖏᑦ. 

 ᐃᓄᒃ ᖃᐅᔨᒪᑐᐊᕈᓂ ᓇᐅᒃᑯᑦ ᐃᖏᕐᕋᓂᖃᕆᐊᖓ ᓴᓐᖏᔪᐊᓗᓐᓂ, ᐊᑦᑕᓇᕐᓂᖏᓐᓂᒃ, ᓇᐅᒃᑯᑐᐃᓐᓇᑦᑎᐊᖅ ᐃᖏᕐᕋᔭᕋᕐᕕᒃᓴᖅ, 
ᓇᓂᑐᐃᓐᓇᖅ ᓯᑯᒥ. 

 
ᐊᖑᓇᓱᒡᕕᐅᕙᓐᓂᖓ ᓯᑯ 

 ᑭᑯ ᐊᖑᓇᓱᒡᕕᓪᓗᐊᑕᐅᖃᑦᑕᓲᖑᒻᒪᑦ ᐊᒻᒪᓗ ᓇᔪᒐᕆᔭᐅᓪᓗᓂ ᐊᔾᔨᒌᓐᖏᑦᑐᓄᑦ ᐃᒪᕐᒥᐅᑕᕐᓄᑦ ᐆᒪᔪᓄᑦ ᐊᒻᒪᓗ ᐆᒪᔪᓄᑦ 
ᐅᑎᖅᑕᐸᑦᑐᓄᑦ. 

 ᓯᑯᒃᑯᑦ ᐊᐅᓪᓚᕐᓗᓂ ᐊᒻᒪᓗ ᐊᖑᓇᓱᓪᓗᓂ ᐊᓐᓇᐅᒪᒍᑎᑑᖃᑦᑕᖅᓯᒪᒻᒪᑦ (ᐊᔾᔨᐅᑎᓪᓗᒍ, ᓂᕿᑦᓴᓯᐅᕐᓂᕐᒧᑦ, ᐊᓐᓄᕌᓄᑦ, ᐊᒻᒪᓗ 
ᐅᖅᑰᔪᑎᒃᓴᓄᑦ) ᐊᒻᒪᓗ ᓱᓕ ᒫᓐᓇᒧᑦ ᐊᑐᖅᑕᐅᖃᑦᑕᖅᑐᖅ ᓂᕿᑦᓴᓯᐅᕐᕕᐅᓪᓗᓂ ᐊᒻᒪᓗ ᑮᓇᐅᔭᓕᐅᕈᑎᒋᔭᐅᓇᓱᐊᖅᑐᓄᑦ 
ᐊᑐᖅᑕᐅᖃᑦᑕᖅᑐᖅ ᐆᒪᔪᕋᓱᒡᕕᐅᓪᓗᓂ. 

 ᓯᑯ ᐊᖑᓇᓱᓐᓂᕐᒧᑦ ᐃᑲᔫᑎᖃᒻᒪᕆᑉᐳᖅ ᐆᒪᔪᓂᒃ ᐃᒪᕐᒥᐅᑕᕐᓂᑦ (ᓲᕐᓗ, ᓇᑦᓯ, ᓄᓇᓕᖕᓄᑦ ᓂᕿᓪᓗᐊᑕᕆᔭᐅᔪᑦ) ᐊᒻᒪᓗ 
ᖃᖏᖅᑐᖓ ᐊᑐᖅᑕᐅᖃᑦᑕᓲᖑᔪᖅ ᖃᖏᖅᑐᐊᓗᐊᓘᓐᓃᑦ, ᐃᖃᓪᓕᐊᕋᓱᒃᑐᓄᑦ ᐊᖅᑯᑎᒋᔭᐅᖃᑦᑕᖅᑐᓂ ᐃᖃᓗᑉᐱᓐᓂᒃ ᑕᓯᕐᓄᑦ 
ᐊᒻᒪᓗ ᑐᒃᑐᓯᐅᕐᕕᖕᒧᑦ. 

 ᐊᒻᒪᓗ ᓱᓕ, ᓯᑯᖓ ᑲᖏᖅᑐᐊᓘᑉ ᐊᑐᖅᑕᐅᖃᑦᑕᕆᕗᖅ ᑮᓇᐅᔭᓕᐅᒃᑲᓐᓂᕈᑕᐅᓇᓱᐊᖅᑐᓄᑦ ᐱᖕᒪᕆᐊᓘᓪᓗᓂ ᐸᓐᓂᖅᑑᒥ, 
ᐃᖃᓗᒐᓱᓐᓂᖅ ᓂᐅᕐᕈᑎᒃᓴᓂᒃ - ᐃᖃᓪᓕᐊᖅᑎᓄᑦ ᐊᑐᖅᑕᐅᖃᑦᑕᕆᐊᖃᓲᖑᒻᒪᑦ ᓯᑯ ᐃᖅᑲᓇᐃᔭᐅᑎᑐᐊᕆᒐᒥᐅᒃ 
ᑮᓇᐅᔭᓕᐅᕈᑎᒋᓪᓗᑦ ᐃᖃᓪᓕᐊᕐᓂᖅ ᐊᒃᑐᓈᒃᑯᑦ ᐃᖃᓪᓕᐊᖃᑦᑕᓲᓄᑦ, ᐊᒻᒪᓗ ᓱᓕ ᑕᕆᐅᖅ (ᐃᑎᓂᖓᓂᒃ) ᑕᒪᒃᑯᐊ 
ᐱᕕᐅᓂᖅᐹᖑᖃᑦᑕᓲᖑᕗᑦ. 

 
 

“ᓯᑯ ᐊᖑᓇᓱᒃᑎᐅᑉ ᐃᓅᓯᕆᒻᒪᒍ ᐊᒻᒪᓗ ᐊᒃᑐᐃᓂᖃᕈᓐᓇᖅᑐᓂ ᐃᓄᓯᖓᓄᑦ. ᑕᐃᒪᐃᖃᑦᑎᓪᓗᒍ 
ᐅᓪᓗᒥᐅᓕᖅᑐᖅ, ᐊᑐᑐᐃᓐᓇᖅᑕᒋᑦ ᐊᒻᒪᓗ ᐄᕆᒃ ᐆᒃᑑᑎᒋᑐᐃᓐᓇᑕᑦᑎ, ᐃᖅᑲᓇᐃᔭᕐᕕᖃᕋᕕᑦ 
ᑮᓇᐅᔭᓕᐅᕈᑎᒋᔭᕐᓂᒃ, ᑕᕝᕙᓂ ᐃᒃᓯᕚᑐᐃᓐᓇᖅᑐᑎᑦ. ᑭᓯᐊᓂᓕ ᐊᖑᓇᓱᒃᑎᐅᓗᓂ, ᑕᐅᓇᓂ 

ᐊᓯᕝᕙᕆᒐᑦᑎᒍ, ᐊᒻᒪᓗ ᐆᒪᔪᐃᑦ ᓂᕿᑦᓴᑐᐊᕆᒐᑦᑎᒍ  ᐊᒻᒪᓗ ᐱᕝᕕᒃᓴᑐᐊᕆᒐᑦᑎᒍ  ᓂᕿᑕᕐᕕᒋᓗᒍ 
ᐊᒻᒪᓗ ᕿᓯᓐᓄᑦ, ᖃᓄᐃᑦᑐᒥ ᐊᖑᓂᐊᕈᕕᑦ ᐆᒪᔪᒥᒃ ᑭᓱᑐᐃᓐᓇᐅᒐᓗᐊᖅᐸᑦ 

ᑮᓇᐅᔭᓕᐅᕈᑎᒃᓴᕆᒐᕕᐅᒃ. ᑕᐃᒪᐃᒻᒪᑦ ᐊᒃᑐᐃᓂᖃᖅᓯᒪᒻᒪᕆᑉᐳᖅ ᐊᖑᓇᓱᒃᑎᐅᑉ ᐱᓇᓱᐊᖅᑕᖏᓐᓂᒃ, 
ᐅᕙᓐᓄᑑᓐᖏᑦᑐᖅ, ᑭᓯᐊᓂᓕ ᐊᖑᓇᓱᒃᑎᓄᑦ, ᖃᓄᑎᒋ ᑮᓇᐅᔭᓕᐅᕈᑎᖃᕐᓂᐊᕐᒪᖔᖅ, ᖃᓄᑎᒋ 

ᑮᓇᐅᔭᓕᐅᕐᕕᒋᔪᓐᓇᕐᒪᖔᑦᑎᒍ ᐃᓚᕗᑦ  
ᐱᔾᔪᑎᒋᓪᓗᒋᑦ.” (ᔪᐊᓇᓯ ᖄᐱᒃ) 

ᓯᑯᐊᖅᐸᓪᓕᐊᖃᑦᑕᕐᓂᖓ ᐊᐅᑉᐸᓪᓕᐊᖃᑦᑕᕐᓂᖓᓗ 



 3

ᓯᑯᐊᖅᐸᓪᓕᐊᖃᑦᑕᕐᓂᖓ ᖁᐊᖅᐸᓪᓕᐊᖃᑦᑕᕐᓂᖓᓗ ᐸᓐᓂᖅᑑᒥ ᓯᓈᖓᒍᑦ ᐋᔪᕋᖅᑎᒍᓪᓗ, ᓇᓗᓇᐃᖅᑕᐅᓯᒪᑦᓯᐊᖅᑐᖅ 
ᒪᑉᐱᒐᐅᑉ ᐊᐃᑉᐹᓂ. ᓇᓗᓇᐃᖅᑕᐅᓯᒪᔪᖅ ᐋᖅᑭᓱᖅᑕᐅᓚᐅᖅᑐᖅ ᐃᑲᔫᑕᐅᓇᓱᐊᖅᑐᓂ ᖃᐅᔨᔭᐅᒃᑲᓐᓂᕈᑎᒃᓴᕆᓪᓗᓂᐅᒃ 
ᐊᔾᔨᒌᓐᖏᑦᑐᖅᑎᒍᑦ ᓯᑯᐊᖅᐸᓪᓕᐊᓂᐅᖃᑦᑕᖅᑐᑦ ᐊᐅᑉᐸᓪᓕᐊᓂᕆᖃᑦᑕᖅᑕᖓᓄᓪᓗ, ᐊᒻᒪᓗ ᑕᐃᒎᓯᓕᐅᖅᑕᐅᓪᓗᓂ 
ᓇᓗᓇᐃᔭᖅᑕᐅᓯᒪᑦᓯᐊᖅᑐᓂ, ᓇᓗᓇᐃᖅᑕᐅᓯᒪᓂᖏᓐᓂ. 
 
ᑎᓂᓐᓂᐅᑉ ᓯᑯᐊᖅᐸᓪᓕᐊᓂᖓ 

 ᕿᓪᓕᕈᓯᔪᖅ - ᐃᓗᖃᑦᑕᓕᖅᐸᓪᓕᐊᓕᖅᑎᓪᓗᒍ, ᓯᑯᐊᖅᐸᓪᓕᐊᕌᕐᔪᓐᓂᖓ ᑎᓂᓐᓂᒃᑯᑦ, ᑕᒪᓐᓇ ᖃᐃᓐᖒᕈᓛᖅᑐᖅ 
 ᓯᑯᑕᖅ - ᓯᑯᐊᕐᓂᖓ ᓯᕗᓕᕐᐹᖅ, ᖃᖏᖅᑐᐃᑦ ᑕᒪᕐᒥᒃ ᑲᖏᖅᓲᖓᔪᓕᒫᑦ ᐃᒪᕐᐲᑦ ᓯᑯᐊᖅᐸᓪᓕᐊᓚᐅᓐᖏᓐᓂᖏᓐᓂ; ᓇᑦᓯᑦ 
ᑲᑎᕝᕕᒋᖃᑦᑕᖅᑕᖏᓐᓂ ᐅᑭᐊᒃᑯᑦ [ᓯᑯᓯᕐᑐᖅ] 

 ᐃᓗᕙᓪᓕᐊᔪᖅ - ᓯᕗᓪᓕᖅᐹᖅ ᓯᑯᐊᖅᐸᓪᓕᐊᕌᕐᔪᓐᓂᖓ, ᑎᓂᓐᓂᒃᑯᑦ 
 ᖃᐃᓐᖑ - “ᓄᓇᒧᑦ ᐊᒃᑐᐊᔪᖅ” ᓯᑯ, ᒪᓂᕋᓐᓂᖓ ᓯᑯ ᐊᒃᑐᐊᔪᖅ ᐅᓕᓐᓂᕐᒨᖓᓪᓗᓂ; ᐊᐅᓪᓚᑎᖅᑐᓄᑦ ᐊᑐᖅᑕᐅᓲᖅ, 
ᓇᐅᒃᑰᕕᒃᓴᖃᕈᓐᓃᕋᐃᒐᒥᒃ ᑕᒪᓐᓇ ᐊᑐᖅᑕᐅᓲᖅ ᓯᔾᔭ ᐊᑦᑕᓇᓗᐊᕋᐃᒻᒪᑦ ᐊᑐᖅᓴᐅᓐᖏᒐᐃᒻᒪᑦ; ᐅᓕᓐᓂᕐᒧᑦ ᐋᖅᑭᑦᑕᐅᓯᒪᓲᖅ 
ᐊᒻᒪᓗ ᐃᒥᕐᒧᑦ ᖄᒥᒃᕕᐅᖃᑦᑕᓲᖑᓪᓗᓂ ᑭᓪᓕᖓᒍᑦ, ᐊᒻᒪᓗ ᖁᐊᒃᑲᓐᓂᖃᑦᑕᕐᕕᐅᓲᖑᓪᓗᓂ ᖃᓕᕇᒥᒃ 

 ᓯᔾᔭ - ᑎᓂᓐᓂᐅᑉ ᓯᑯᓯᒪᓂᖓ (ᑕᐅᓇᓂᒋᐊᒃᑲᓃᖅᑐᖅ ᖃᐃᓐᖒᑉ ᐅᖓᑖᓂ ᓯᕕᑐᓂᖅᓴᐅᓪᓗᓂ ᖃᐃᓐᖑᒥᒃ) ᑎᓂᓐᓂᐅᑉ 
ᐊᐅᓚᐃᓐᓇᕐᓂᖓᓄᑦ ᕿᑲᓐᖏᑦᑐᖅ ᐊᑉᐸᑕᖅᑐᖅ, ᑕᐃᒪᐃᒻᒪᑦ ᓯᔾᔭ ᒪᓂᕋᒃᑑᓲᖑᓐᖏᓚᕿᕗᖅ; ᐊᐅᓪᓚᑎᕐᕕᒋᓇᓱᐊᕐᓗᒍ 
ᒪᓃᓐᓂᖓᓄᑦ ᐱᔭᕆᐊᑐᔪᖅ; ᓇᑦᑏᑦ ᓯᑎᓕᐅᖅᓯᒪᒐᔪᓲᑦ ᑕᒫᓂ ᓯᑯᒥ ᐊᐱᓯᒪᑐᐊᖅᐸᑦ ᓯᔾᔭᐃᑦ ᐊᑯᓐᓂᖏᑦ  

 ᓯᑯᕙᓪᓕᐊᔪᖅ - ᓯᑯᐊᖅᐸᓪᓕᐊᓂᖓ “ᓯᑯᕆᑦᓯᕙᓪᓕᐊᔪᖅ” ᓯᕗᓪᓖᑦ ᓯᑯᓕᖅᑎᓪᓗᒍ [ᓇᓗᓇᐃᕆᐊᒃᑲᓐᓂᐅᑏᑦ: ᓯᑯᕙᓪᓕᐊᓕᖅᑐᖅ 
ᓯᑯᕆᑦᓯᕙᓪᓕᐊᔪᖅ ᓯᑯᐊᕐᓗᑦᑐᖅ ᓯᑯᓵᓗᒃᑐᖅ ᓯᑯᓕᖅᑐᖅ] 

 
ᐃᑭᐅᑉ ᖁᐊᖅᐸᓪᓕᐊᓂᖓ 

 ᖁᑉᐱᖅᑯᐊᖅ - ᓴᑐᑯᓗᒃ ᓯᑯᐊᖅᓯᒪᔪᖅ ᐅᖅᓱᖅᑎᕈᑎᕐᔫᔮᖅᑑ ᐃᒪᐅᑉ ᖄᖓᓂ, ᑕᑯᑦᓴᐅᓯᐊᕐᓂᖅᓴᐃᑦ ᐊᓄᕌᒐᓛᑦᑎᓪᓗᒍ, ᓲᕐᓗ 
ᐃᒫᓂ ᕿᓐᓂᓂᖅᓴᐅᓪᓗᑎᒃ ᑕᖅᓵᓪᓛᑯᓘᔭᖅᑐᖅ ᖃᐃᕋᓪᓗᑎᒃ 

 ᕿᓄᐊᖅ - ᓯᕗᓪᓕᕐᒥ ᓯᑯᐊᖅᐸᓪᓕᐊᓕᖅᑎᓪᓗᒍ, ᐃᒫᓂ ᒪᓴᓪᓕᖅᓯᒪᔪᖅ; ᑲᑎᑉᐸᓪᓕᐊᓲᖅ ᑕᕆᐅᑉ ᓂᓪᓕᓇᕐᓂᖓᓄᑦ 
ᑲᑎᓐᓂᐅᓪᓗᓂ ᐅᑭᐊᑦᓵᒃᑯᑦ ᐅᕝᕙᓘᓐᓃᑦ ᖃᓐᓂᖅᑐᒥᓂᐅᑎᓪᓗᒍ ᐃᒫᓄᑦ; ᓱᓕ ᐊᑐᖅᓴᐅᖏᑦᑐᖅ ᐃᒪᐅᓗᐊᕐᒪᑦ ᐊᒻᒪᓗ ᓱᓕ 
ᐋᖅᑮᒌᖅᓯᒪᓐᖏᓐᓂᖓᓄᑦ ᐊᐅᓚᔪᖅ; ᐱᐅᔪᖅ ᐊᖑᓇᓱᒡᕕᒋᓗᒍ ᓱᓕ ᐅᒥᐊᖅᑐᕐᕕᒃᓴᐅᒻᒪᑦ ᕿᓄᐊᒃᑯᑦ, ᐊᒻᒪᓗ ᒪᐅᓪᓕᖅᑎᓪᓗᒍ 
ᒪᐅᓪᓕᓗᐊᓐᖏᒍᑕᐅᒐᔪᑦᑐᖅ 

 ᓯᕙᐅᔭᓐᖑᐊᖅ - ᓯᑯ ᓲᕐᓗ “ᓯᕙᓛᕐᔫᔮᖅᑐᑦ” ᓯᑯᐊᖅᐸᓪᓕᐊᓂᖏᑦ ᐊᒻᒪᓗᖅᑐᑦ; ᑕᐃᒎᓯᖅᑕᖅ ᐊᑐᖅᑕᐅᒐᔪᓐᓂᖅᓴᐅᓕᖅᑐᖅ 
ᓯᑯᐊᓪᓛᔪᖅ (ᑯᕕᔫᑎᑐᑦ ᓯᑯᐊᖅᓯᒪᔪᑦ) [ᓇᓗᓇᐃᕆᐊᒃᑲᓂᕐᓗᒍ: ᑲᐃᒃᑯᐃᑦ] 

 ᓯᑯᐊᓪᓛᖅ - ᓂᐱᓯᒪᔪᑦ ᓯᑯᐊᑦ ᑲᑦᑐᑎᓯᒪᓪᓗᑎᒃ, ᐊᒻᒪᓗᖅᑐᑦ ᓄᑖᖅ ᓯᑯᐊᕋᑖᖅ, ᑕᐃᒎᓯᑐᖃᕆᓂᖅᓴᖓ ᓯᕙᐅᔭᓐᖑᐊᖅ 
(ᑕᐃᓐᓇᑎᑐᑦ ᑯᕕᔫᖑᔭᖅᑎᑐᑦ ᓯᑯᐊᖅᓯᒪᔪᑦ) [ᓇᓗᓇᐃᕆᐊᒃᑲᓂᕐᓗᒍ: ᑲᐃᒃᑯᐃᑦ] 

 
ᓯᑰᑉ ᐃᔾᔪᓯᕙᓪᓕᐊᓂᖓ 

 ᓯᑯᐊᖅ – ᓄᑖᒻ, ᓵᖅᑐᖅ, ᓯᑯᐊᖅᓯᒪᒐᓛᑦᑐᖅ, ᓯᑯᐊᕆᐊᓐᖓᐅᑎ ᓯᑯᕈᖅᐸᓪᓕᐊᑐᐃᓐᓇᓚᖓᔪᖅ 
 ᓯᑯᐊᖅᑐᖅ - ᓯᑯᐊᖅ ᓯᑯᐊᕋᑖᒥᓂᖅ, ᐃᒥᖅ ᖁᐊᖅᐸᓪᓕᐊᓕᑕᐃᓐᓇᑎᓪᓗᒍ 
 ᓯᑯᐊᕋᑖᖅ - ᑕᕆᐅᖅ ᓯᑯᐊᕈᕋᑖᒥᓂᖅ;  ᐱᓱᕝᕕᒃᓴᐅᔪᖅ ᖃᐅᔨᓴᑐᐃᓐᓇᕐᓗᒍ ᑑᕐᒧᑦ 
 ᐊᑐᖅᓴᕈᖅᑐᖅ - ᓯᑯ ᐃᔾᔪᓂᖅᓴᐅᓕᖅᑎᓪᓗᒍ ᐱᓱᒡᕕᒃᓴᖅ ᐃᓄᒻᒧᑦ; “ᓇᔪᕋᒃᓴᕈᖅᑐᖅ ᐃᓄᒻᒧᑦ”; ᓯᑯ ᐊᑦᑕᓇᕈᓐᓃᖅᑐᖅ 
ᐱᓱᕝᕕᒋᒋᐊᖓ, ᑭᓯᐊᓂ ᑑᕐᒧᑦ ᖃᐅᔨᓴᕆᐊᓕᒃ ᓯᑯ; ᓯᑯ ᐊᐅᓪᓛᖅᑎᕐᕕᒃᓴᐅᓕᖅᑐᖅ [ᐊᑐᖅᓴᐅᓕᕐᑐᖅ) 

 ᓄᑕᒥᓂᖅ - ᓯᑯᕋᑖᖅ ᐅᑭᐊᒃᓵᒃᑯᑦ, ᓱᓕ ᖃᓐᓂᖅᑕᐅᓚᐅᖅᑎᓐᓇᒍ; “ᓄᑖᒥᓂᖅ”, ᐱᓇᓱᐊᕈᓯᕐᒥᖅᑲᐃ ᓯᑯᕋᑖᒥᓂᖅ; 
ᒪᓂᕋᑦᑑᒐᔪᑦᑐᖅ ᐊᒻᒪᓗ ᓯᑯᓯᒪᓂᖓ ᓯᕕᑐᔫᓕᖅᑐᓂ; ᐱᐅᔪᖅ ᐊᓪᓗᓯᐅᕐᕕᒋᒋᐊᖓ  

 ᓂᐱᑦᑐᖅ - ᓯᑯ “ᓂᐱᑉᐸᑦ”, ᐊᐅᓚᖃᑦᑕᕈᓐᓃᑎᓪᓗᒍ ᓂᐱᓯᒪᓕᕐᓂᖓᓄᑦ ᓄᓇᒧᑦ 
 ᓯᑯᔪᖅ - ᐃᒥᖅ ᖁᐊᖅᓯᒪᓕᖅᑎᓪᓗᒍ, ᓯᑯ ᐊᑕᐅᓯᕈᖅᓯᒪᓕᖅᑎᓪᓗᒍ ᑲᑎᖃᑦᑕᕐᓂᖓ ᐊᒻᒪᓗ ᐃᒪᖅᑕᖃᕈᓐᓃᖅᑐᓂ 
 ᖃᓐᖑᑦ - ᐸᑐᑦᑎᓪᓗᒍ ᓄᑖᖅ ᐅᕝᕙᓘᓐᓃᑦ ᓵᑦᑐᖅ ᓯᑯᐊᖅ; ᑖᒃᑯᓇᓐᖔᖅᑑᒃ ᑭᐊᒃᑭᑖᕐᓂᖏᓐᓂᒃ ᖃᐅᓯᕐᓇᖅᑐᒥᒃ ᑕᕆᐅᑉ ᐊᒻᒪᓗ 
ᓯᓚᐅᑉ [ᓇᓗᓇᐃᔭᐅᑎᒃᑲᓐᓂᖅ; ᖃᓐᖑᑎᓪᓕᖅ] 

 ᐊᑉᐳᑕᑦᑐᖅ - ᖃᓐᓂᕋᑖᖅᑎᓪᓗᒍ ᓄᑖᒧᑦ ᓯᑯᐊᕋᑖᖅᑐᒧᑦ, ᓵᑦᑑᑎᓪᓗᒍ ᓯᑯᐊᖅ; ᓯᑯᓯᒪᓂᖓᑕ ᐃᔾᔪᓯᒍᓐᓇᐃᓪᓕᒍᑖ ᐊᒻᒪᓗ 
ᓯᑯᐊᖅᓯᒪᔪᖅ ᑕᒪᓐᓇ ᐊᑦᑕᓇᐃᓐᓇᕐᓂᐊᖅᑐᖅ ᐊᑯᓂᐊᓗᒃ [ᓇᓗᓇᐃᔭᐅᑎᒃᑲᓐᓂᖅ: ᐊᐱᑦᑕᐅᑎᒋᔪᒥᓂᖅ, ᐊᐱᔪᖅ] 

 ᐃᑦᑕᓂᓚᐹᑦ - ᒪᓴᕈᖅᓯᒪᔪᑦ ᐊᐳᒻᒥ ᐃᒥᕐᒥᑦ ᐊᑖᓃᓐᖔᖅᑐᒥᒃ ᐱᓯᒪᔪᑦ 
 ᑭᕕᓂᖅ - ᓂᓚᕈᖅᓯᒪᔪᑦ ᖃᐅᓯᖅᑐᒥᒃ ᐊᐳᒻᒥᒃ ᑲᑎᕝᕕᐅᓪᓗᓂ ᓯᑯ, ᐊᓱᐃᓛᒃ ᐊᐅᓚᐅᖅᑐᓂ ᐊᒻᒪᓗ ᑭᕕᓂᕈᖃᑦᑕᖅᑐᖅ ᓯᑯᒧᑦ 

(ᐃᓄᒃᑎᑑᓕᑐᐃᓐᓇᓪᓚᕆᓪᓗᒍ ᑕᐃᒍᖅᑕᐅᓲᖅ “ᑭᕕᓂᖅ”), ᓯᑯᓯᒪᒍᑕᐅᖃᑕᐅᓕᖅᑐᖅ ᓯᑯᒧᑦ ᐊᒻᒪᓗ ᐱᖕᒪᕆᒃᑲᓐᓂᕈᑎᒋᓪᓗᓂᐅᒃ 
 ᓯᑯᕆᓐᓂᑦᑐᖅ - ᐃᓚᖓ ᓯᑰᑉ ᓵᓐᓂᖅᓴᐅᔪᖅ ᐊᓄᕆᒧᑦ ᖃᓂᒻᒧᓪᓘᓐᓃᑦ ᓵᓪᓕᑎᑕᐅᓯᒪᔪᖅ; ᐊᕿᓐᓂᖅᓴᐅᓲᖑᓪᓗᓂ ᓯᑯᒥᒃ 
ᐊᕙᑖᓃᑦᑐᒥᒃ; ᓇᓕᑐᐃᓐᓇᖓᓄᑦ ᐃᓕᖓᔪᖅ ᓯᑯᓯᒪᓂᖓ ᐊᕿᑦᑐᖅ ᓯᑯᓯᒪᓂᖓ ᐃᔾᔪᒐᓗᐊᖅᐸᑦ 

 ᓂᒐᔪᑕᖅ - ᖁᐊᕐᓇᓵᕐᓂᖅᓴᐅᓲᖅ ᓯᑯ, ᑕᐃᒫᒃ ᐊᕿᑦᑐᐃᑦ ᓴᖅᑭᓲᖑᕗᑦ ᖁᐊᖅᐸᓪᓕᐊᒍᑎᒋᓕᑕᐃᓐᓇᖅᑐᓂᖏᑦ; ᑭᖑᓪᓕᖅᐹᑦ 
ᐃᒪᖅᑕᐃᑦ ᓯᑯᕙᓪᓕᐊᓕᖅᑎᓪᓗᒍ ᓯᑯᓛᕐᒥᔪᐃᑦ, ᐊᓄᕆᒧᑦ ᐃᖏᕐᕋᓂᕐᒧᓪᓗ ᐱᑎᑕᐅᔪᖅ; ᓇᑦᑎᕐᑎᐅᕐᕕᐅᓲᑦ ᓯᑯᕙᓪᓕᐊᓕᖅᑎᓪᓗᒍ 

 ᓯᑯᕚᓪᓘᑎ - ᓯᕗᓪᓕᖅᐹᖅ ᓯᑯᐊᖅᑐᖅ ᑐᕙᕈᖅᑐᓂ ᐊᒻᒪᓗ ᓯᑯᓯᒪᐃᓐᓇᓕᖅᑐᓂ ᐊᕐᕌᒍᒧ  
 ᓯᑯ - ᑕᐃᒎᓯᓪᓚᑦᑖ ᓯᑯᒧᑦ; ᐊᐅᓪᓚᑎᕐᕕᐅᔪᓐᓇᓲᖅ ᐊᒻᒪᓗ ᐃᓚᖓ ᑐᕙᒻᒪᕆᐅᓕᖅᑐᖅ ᖁᐊᖅᓯᒪᑦᑎᐊᖅᑐᓂ 
 ᑐᕙᕈᖅᐸᓐᓂᐊᔪᖅ - ᓯᑯ ᐃᔾᔪᓯᕙᓪᓕᐊᔪᖅ, “ᑐᕙᕈᖅᐸᓪᓕᐊᔪᖅ” 
 ᑐᕙᒃ - ᖁᐊᖅᓯᒪᑦᑎᐊᖅᑐᖅ, ᐃᔾᔪᔪᖅ ᓯᑯᓯᒪᓂᖓ ᓄᓇᒧᑦ ᐊᒃᑐᐊᔪᖅ; ᑐᓐᖓᕕᒋᔭᐅᔪᖅ, ᐊᒻᒪᓗ ᐃᔾᔪᓯᓯᒪᐃᓐᓇᓂᐊᖅᑐᓂ 
ᐊᑯᓂᐊᓗᑦ; ᓇᒧᑐᐃᓐᓇᑦᓯᐊᖅ ᐃᖏᕐᕋᕕᒃᓴᖅ 

 ᓯᑯᑦᑎᐊᖅᑐᖅ - ᖁᐊᖅᓯᒪᑦᑎᐊᖅᑐᖅ, ᐊᑕᐅᓯᕈᖅᑎᓯᒪᔪᖅ ᓯᑯᓯᒪᓂᐊ, ᑐᕙᕈᖅᓯᒪᔪᖅ; “ᓯᑯ ᓯᑯᑦᑎᐊᖅᓯᒪᔪᖅ” 
 ᐊᑉᐳᑕᓂᐅᓕᖅᑐᖅ - ᐊᐳᓯᒪᑎᓪᓗᒍ ᓯᑯ, “ᐊᐱᓯᒪᑦᓯᐊᖅᑐᒻᒪᕆᐊᓘᓕᖅᑐᖅ”, ᐊᐳᓯᒪᓕᖅᑐᖅ ᐊᑯᓂᑲᓪᓚᒃ 
 ᑐᕙᓪᓚᕆᐅᓕᖅᑐᖅ - ᖁᐊᖅᓯᒪᑦᑎᐊᖅᑐᖅ ᓯᑯ, ᐃᔾᔪᓂᕆᒍᓐᓇᖅᑕᓕᒫᖓᓄᑦ; ᓇᒧᑐᐃᓐᓇᑦᑎᐊᖅ ᐃᖏᕐᕋᓇᖅᑐᖅ 

 
ᐋᔪᕋᑦ 

 ᓄᑦᑕᖅ - ᑕᐃᒎᓯᖅᑕᖓ ᐋᔪᕋᐅᑉ, ᑭᓯᐊᓂ ᐃᑭᖓᓐᖏᑦᑐᖅ ᓇᒡᒍᑎᑎᑐᑦ 
 ᓇᒡᒍᑎ - ᐋᔪᕋᕈᖅᓯᒪᔪᖅ ᑐᕙᒻᒥ, ᑎᓂᑦᑕᓂᕐᒧᑦ ᐊᔪᕋᕈᖅᑎᑕᐅᓯᒪᔪᖅ,  ᐊᒻᒪᓗ ᓯᑯᒃᑲᓐᓂᖃᑦᑕᖅᑐᖅ ᐃᑭᐅᓚᐅᕋᓗᐊᖅᑐᓂ; 
ᓄᓇᐃᑦ ᓄᕗᖏᓐᓂ ᐃᕿᕐᓂᐅᒐᔪᑦᑐᑦ, ᐊᒻᒪᓗ ᓄᓇᒥᒃ ᓄᓇᒧᑦ ᑎᑭᖅᑲᕐᓗᑎᒃ; ᐊᕐᕌᒍᑦᓴᕌᖓ ᑕᕝᕙᓂᑦᓴᐃᓈᕋᔪᑦᑐᑦ, ᓄᓗᔾᔨᕐᕕᐅᓲᑦ 
ᓇᑦᑎᕐᓂᐅᑎᓂᒃ ᐃᖃᓗᓐᓂᐅᑎᓂᓪᓘᓐᓃᑦ, ᐅᕝᕙᓘᓐᓃᑦ ᐊᓪᓗᓐᓂᐊᕐᕕᐅᓲᖑᓪᓗᑎᒃ [ᓇᓗᓇᐃᔭᐅᑎᒃᑲᓐᓂᖅ: ᓇᒡᒍᑦ] 

 ᓇᒡᒍᑎᒥᓂᖅ - ᐱᑐᖃᖅ ᓇᒡᒍᑎ, “ᓇᒡᒍᑎᐅᓚᐅᖅᑐᒥᓂᖅ”, ᓯᑯᓯᒪᓕᖅᑐᖅ ᐊᒻᒪᓗ ᐃᑭᒃᑲᓂᔾᔮᔪᓐᓃᖅᑐᓂ ᐅᓕᓐᓃᑦ 
ᐊᐅᓚᑦᑎᓂᖏᓐᓄᑦ ᐊᐅᑉᐸᓪᓕᐊᖏᓐᓂᓕᒫᖓᓂ [ᓇᓗᓇᐃᔭᐅᑎᒃᑲᓐᓂᖅ: ᓇᒡᒍᑎᑐᖃᖅ] 

 ᐊᐃᔪᖅ - ᓇᒡᒍᑎᒃᑯᑦ ᐃᑭᒃᑲᓂᖅᑐᖅ; ᓇᒡᒍᑎ ᓯᑯᓚᐅᖅᑎᓪᓗᒍ ᐋᔪᕋᕈᒃᑲᓂᕐᓂᐊᖅᑐᖅ ᐊᒻᒪᓗ ᖁᐊᒃᑲᓂᕐᓗᓂ ᑕᕝᕘᓇᑦᓴᐃᓐᓇᖅ 
ᐋᔪᕋᐅᓚᐅᖅᑐᒃᑯᑦ; ᑕᐃᒪᐃᒐᔪᑦᑐᖅ ᖁᕐᓗᓂᕐᓕ 

 ᐋᔪᕋᖅ - ᓇᒡᒍᑎ ᐃᑭᓚᐅᖅᑐᒥᓂᖅ ᐅᐱᕐᖔᒃᑯᑦ, ᐊᒻᒪᓗ ᖁᐊᒃᑲᓂᔾᔮᔪᓐᓃᖅᑐᓂ; ᐃᑭᖅᓯᒪᓂᖓ ᐃᒪᖅ 
 ᐃᑭᕐᓂᖅ - ᐋᔪᕋᐅᑉ ᐃᒪᖃᕐᓂᖓ, ᐃᒪᖃᕐᓂᐅᔪᖅ ᑖᒃᑯᐊ ᑐᕙᒥᓃᒃ ᐊᐅᓚᓂᖓ ᐊᑯᓐᓂᖏᑎᒍᑦ ᓯᑯᐃᔭᓕᖅᑎᓪᓗᒍ; 
ᐋᔪᕋᕈᖅᓯᒪᔪᖅ ᑐᕙᒥᓂᕐᒧᑦ ᐊᐅᓚᓂᕈᖅᑕᐅᓯᒪᔪᖅ [ᓇᓗᓇᐃᔭᐅᑎᒃᑲᓐᓂᖅ: ᓄᑦᑕᕐᓂᖅ] 

 
ᓯᓈ 

 ᓯᓈᖅ - ᑐᕙᐅᑉ ᓯᓈ ᐃᒪᐅᓂᖓᑕ ᑭᓪᓕᓕᒫᖓ; ᓯᓈᖓ 
 ᐅᐃᒍᐊᖅ - ᓄᑖᖅ ᓯᑯᐊᕋᑖᖅ ᓯᑯᐊᖑᓂᖓ ᓯᓈᖓᑕ, "ᐃᓚᒃᑲᓂᕐᓂᖓ" 
 ᐅᐃᒍᐊᑐᖃᖅ - ᐱᑐᖃᖅ ᐅᐃᒍᐊᖅ  
 ᐆᒃᑲᖅᑐᖅ - ᑐᕙᐅᑉ ᓯᖁᒻᒪᖓ ᓯᓈᖓᓂᒃ, ᐊᓄᕆᒧᑦ ᐅᕝᕙᓘᓐᓃᑦ ᐊᐅᓚᓂᕐᒧᑦ ᑕᐃᒪᐃᑎᑕᐅᒐᔪᑦᑐᖅ 
 ᓄᓐᓂᖅ - ᐸᓐᓂᖅᑑᑉ ᑲᖏᖅᑐᐊᓗᐊ ᓯᑯᒐᐃᒻᒪᑦ ᐊᒻᒪᓗ ᓯᓈᖓ ᐅᖓᓯᑦᑐᐊᓘᑎᓪᓗᒍ; ᓯᑯᓯᒪᓂᖓ ᐃᓘᓐᓇᒐᓛᓗᐊ ᑲᖏᖅᑐᐊᓗᑉ 
ᓯᑯᓯᒪᓯᓲᖅ ᓇᓗᓇᐃᔭᖅᑕᐅᓚᐅᖅᑐᖅ ᓄᓇᓐᖑᐊᑎᒍᑦ ᐊᐱᖅᓱᕐᓂᖃᖅᑎᓪᓗᒍ 

 
ᐊᐳᑎᐅᑉ ᐊᐅᓐᓂᖓ 

 ᐊᐅᑦᑐᖅ - ᐅᖃᐅᓯᖅᑕᑐᐃᓐᓇᖅ ᐊᐅᑉᐸᓪᓕᐊᔪᒧᑦ [ᓇᓗᓇᐃᒃᑲᓐᓂᕐᓗᒍ: ᐊᐅᔪᖅ] 
 ᐊᐅᒃᑳᕙᓪᓕᐊᔪᖅ - ᐊᐅᑉᐸᓪᓕᐊᓕᖅᑎᓪᓗᒍ, ᓯᑯ ᓯᕗᓪᓕᖅᐹᑦᓯᐊᒥ ᐊᐅᑉᐸᓪᓕᐊᓕᖅᑎᓪᓗᒍ ᐊᒻᒪᓗ ᐊᑦᑕᓇᓕᖅᑎᓪᓗᒍ ᐃᓚᖓ 
ᐃᖏᕐᕋᕕᒋᒋᐊᖓ 

 ᐊᐅᒃᑲᑐᕐᓖᑦ - ᑐᕙᒻᒦᑦᑐᖅ ᐊᐅᒃᐸᓪᓕᐊᔪᖅ ᐃᒪᕈᖅᐸᓪᓕᐊᓪᓗᓂ (ᐊᐅᑦᑐᖅ) ᐊᐅᖅᑳᓂᖅᓴᖅ ᐊᕙᑖᓂᒃ ᑐᕙᒻᒥ ᐅᐱᕐᖔᒃᑯᑦ, 
ᐃᖏᕐᕋᓂᖅᑯᖅᑐᔪᒧᑦ ᐊᐅᒃᑕᐅᒐᔪᑦᑐᖅ, ᐃᓐᓇᓕᐅᑉ ᑲᖏᖅᓲᑉ ᐊᑯᐊᓂ, ᐅᕝᕙᓘᓐᓃᑦ ᓴᕐᕙᒃ, ᐊᐅᒃᑲᖅᑐᓕᒃ ᐊᑕᐅᓯᐅᓗᒍ 
ᐅᖃᐅᓯᕆᔭᐅᓲᖅ [ᓇᓗᓇᐃᒃᑲᓂᕐᓗᒍ: ᐊᐅᒃᑲᕐᓃᑦ] 

 ᐊᑉᐳᑕᐃᓕᖅᑲᖅᑐᖅ - ᑐᕙᐅᑉ ᐊᐳᑖ ᐊᐅᑉᐸᓪᓕᐊᓕᖅᑎᓪᓗᒍ ᐅᐱᕐᖔᒃᑯᑦ  
 ᒪᓐᖑᑦᑐᖅ - ᒪᓐᖑᐸᓪᓕᐊᓕᖅᑎᓪᓗᒍ ᐊᐳᑦ ᐊᑭᓪᓕᕙᓪᓕᐊᓂᖓ, ᐊᒻᒪᓗ ᐊᐅᑉᐸᓪᓕᐊᓂᐅᑉ ᐱᒋᐊᕐᓂᖓ; ᐃᒪᐃᓕᖓᔪᓐᓇᕐᒥᔪᖅ 
ᒪᓐᖑᖃᑦᑕᓕᖅᑐᖅ ᐅᑉᓗᒃᑯᑦ ᐊᒻᒪᓗ ᕿᖅᓱᖃᖅᑐᖅ ᓯᑎᑦᑎᑉᐸᑦ ᐅᓐᓄᒐᐃᒻᒪᑦ [ᐅᖃᐅᓯᕆᒃᑲᓂᕐᓗᒍ: ᒪᓐᖑᒫᔪᖅ] 

 ᒪᓐᖑᑦᑕᓕᖅᑐᖅ - ᒪᓐᖑᑦᑕᓕᖅᑎᓪᓗᒍ ᐅᐱᕐᖔᒃᑯᑦ ᐊᐳᑦ, ᐊᐳᑦ ᑲᑎᒍᓐᓇᓕᖅᑎᓪᓗᒍ ᐊᓂᐅᕙᕈᖅᓯᒪᔪᖅ ᐊᒻᒪᓗ 
ᒥᓪᓘᑎᒃᓴᓕᐅᕐᕕᒃᓴᐅᓕᖅᑐᓂ 

 ᕿᖅᓱᖅᑲᖅᑐᖅ - ᐊᐳᑦ ᖁᐊᖅᑎᓪᓗᒍ/ᓯᑎᑦᑎᑎᓪᓗᒍ ᐅᓐᓄᒃᓴᒃᑯᑦ/ᐅᓐᓄᒃᑯᓪᓘᓐᓃᑦ ᐅᐱᕐᖔᒃᑯᑦ; ᒪᓐᖑᑦᑕᓕᖅᑎᓪᓗᒍ, 
ᐃᖏᕐᕋᕕᒋᒋᐊᖓ ᐱᐅᔪᖅ ᐅᐱᕐᖔᒃᑯᑦ [ᓇᓗᓇᐃᒃᑲᓂᕐᓗᒍ: ᕿᖅᓱᖅᑲᖓᔪᖅ] 

 ᒪᓴᒃ - ᐊᕿᓗᑦᑕᖅ ᒪᓴᕈᖅᓯᒪᔪᖅ ᐊᒻᒪᓗ ᕿᕐᓂᖅᓂᖃᓪᓚᑦᑖᓕᖅᑐᓂ 
 ᐊᐅᒪᑦᓯᔪᖅ - ᐊᐳᑎᐅᑉ ᐊᑖᓃᑉᐸᑦ, ᑭᓯᐊᓂ ᖄᖓᓃᑦᑐᖅ ᓯᑰᑉ 

 
ᐃᒻᒪᑎᓐᓂᒃ ᐊᒻᒪᓗ ᑯᔾᔨᕐᓃᑦ  

 ᐃᒻᒪᑎᑦᑐᖅ - ᐊᐅᑉᐸᓪᓕᐊᓂᖓᓄᑦ ᓯᑰᑉ ᑕᓯᐊᕈᕈᖅᑕᖅᑐᑦ ᐊᐳᑦ ᐊᐅᖃᑦᑕᓕᕐᒪᑦ ᑐᕙᒻᒥ 
 ᐃᒻᒪᑎᓐᓃᑦ - ᑕᓯᐊᕈᐃᑦ ᐊᐅᓐᓂᑯᕕᓂᖏᑦ ᐊᐳᑎᐅᑉ ᐊᐅᑉᐸᓪᓕᐊᓂᖓᑕ ᓯᑰᑉ ᖄᖓᓃᑦᑐᑦ; ᓯᑯ ᐃᒫᓘᓕᖅᑎᓪᓗᒍ ᖄᖓ, ᐊᒻᒪᓗ 
ᐃᖏᕐᕋᕕᒋᒋᐊᖓ ᐱᐅᓐᖏᑦᑐᖅ 

 ᐃᑭᐊᖅᑎᖅᑐᖅ - ᐊᐳᑎᐅᑉ ᐊᐅᓐᓂᑯᒥᓂᖓ ᐃᒪᕈᖅᓯᒪᔪᖅ ᐅᐱᕐᖔᒃᑯᑦ ᐃᓛᓐᓂᒃᑯᑦ ᖁᐊᖃᑦᑕᓲᖅ ᐅᓐᓄᒐᐃᒻᒪᑦ ᓵᒃᑐᑯᓗᒻᒥᒃ, 
ᖄᕈᕕᐊᑐᐃᓐᓇᖓ ᓯᑯᐊᒐᓛᓲᖅ ᐃᒻᒪᑎᓐᓂᕐᓂ; ᑖᓐᓇ ᕿᑭᕐᕋᖃᕐᓇᖅᑐᖅ ᐱᓱᕝᕕᒋᓗᒍ, ᐃᒫᓂ ᕿᓚᒥᑯᓗᒃ ᓯᖁᑦᑎᓲᖅ ᐅᕝᕙᓘᓐᓃᑦ 
ᐊᑖᓂ, ᑭᓯᐊᓂ ᐊᑖᓂ ᓱᓕ ᕿᕿᓯᒪᓪᓚᕆᑦᑐᖅ ᓯᑯ 

 ᑯᔾᔨᖅᑐᖅ - ᐃᒪᕈᖅᓯᒪᔪᖅ ᑲᑎᓐᓂᖓ ᑰᒐᓛᕈᖅᓯᒪᔪᑦ, ᐊᒻᒪᓗ ᑯᔾᔨᓂᖃᖅᑐᑎᒃ ᕿᓪᓚᕐᓄᑦ; ᑐᑭᓕᐅᑐᐃᓐᓇᕐᓗᒍ "ᑰᔾᔨᓂᓕᐅᖅᑐᑦ" 
 ᑭᓪᓚᐃᑦ - ᑭᓛᓯᒪᓕᖅᑎᓪᓗᒍ ᓯᑯ ᐊᐅᑦᓯᒪᔪᖅ ᑕᐅᓄᖓᓕᒫᖅ, ᑕᐃᒪᐃᒐᔪᑦᑐᖅ ᐃᒪᖃᓗᐊᓕᕋᐃᒻᒪᑦ ᐃᒻᒪᑎᓐᓂᕐᓂ; ᐃᒪᕈᖅᓯᒪᔪᖅ 
ᐊᐳᑎᐅᑉ ᐊᐅᑉᐸᓪᓕᐊᓂᖓᓂᒃ ᐅᕝᕙᓘᓐᓃᑦ ᑯᔾᔨᖅᓯᒪᓂᖓᒍᑦ ᓯᑰᑉ ᑭᓪᓚᒃᑯᑦ; ᐊᖏᓕᕙᓪᓕᐊᑲᐅᑎᒋᓲᑦ ᐅᐱᕐᖔᒃᑯᑦ, ᐊᒻᒪᓗ 
ᐊᑦᑕᓇᕈᓐᓇᖅᑐᖅ [ᐅᖃᐅᓯᕆᒃᑲᓂᕐᓗᒍ: ᑭᓪᓛᓂᖅ, ᑭᓪᓚᐃᑦ] 

 ᐳᑦᑕᐃᔪᖅ - ᐊᐳᑎᓕᒫᖓ ᐊᐅᑦᓯᒪᓕᖅᑎᓪᓗᒍ ᓯᑰᑉ ᖄᖓᓂ ᐊᑕᐅᑦᑎᒃᑯᑦ ᐊᒻᒪᓗ ᓯᑯ ᐃᒪᐃᓐᓇᐅᓕᖅᑎᓪᓗᒍ 
[ᓇᓗᓇᐃᒃᑲᓂᕐᓗᒍ: ᒪᑎᕈᑕᕋᔪᖅ] 

 
ᓯᖁᑦᑎᐸᓪᓕᐊᓂᖅ 

 ᒪᐅᔭᕋ - ᓯᑯᐃᔭᖅᐸᓪᓕᐊᓕᖅᑎᓪᓗᒍ ᑎᓂᓐᓂᐅᑉ ᓵᖓᒍᑦ, ᐊᒻᒪᓗ ᓯᔾᔭᒥᓂᒃᑯᑦ ᒪᐅᔭᕋᕐᓇᓕᖅᑎᓪᓗᒍ ᕿᒡᒋᖃᑦᑕᕐᓗᓂ ᓯᑯᒥᒃ 
ᓯᑯᒧᑦ 

 ᑎᒃᐸᑦᑐᖅ - ᐃᒪᖃᕈᓐᓃᑎᓪᓗᒍ ᓯᑰᑉ ᖄᖓ ᐃᒻᒪᑎᓐᓃᑦ ᓴᓗᐊᖅᓯᒪᓕᖅᑎᓪᓗᒋᑦ ᐋᔪᕋᕐᓄᑦ ᐅᕝᕙᓘᓐᓃᑦ ᑭᓪᓚᕐᓄᑦ 
[ᓇᓗᓇᐃᒃᑲᓂᕐᓗᒍ: ᑭᓂᕆᔪᖅ, ᓴᓗᕋᕈᖅᑐᖅ, ᑎᔾᔨᖅᑐᖅ]  

 ᐃᒻᒪᑦᑎᓪᓚᕆᑦᑐᖅ - ᓯᑯᐊᑉ ᖄᖓ ᐊᐅᑉᐸᓪᓕᐊᓂᖓᓄᑦ ᑕᓯᐊᕈᕈᖅᓯᒪᔪᑦ, ᐊᐃᑉᐸᕆᔭᖓ ᑭᖑᓪᓕᐅᓪᓗᓂ ᐃᒻᒪᑦᑎᓐᓃᑦ 
ᐃᒻᒪᑦᑎᓚᐅᖅᑎᓪᓗᒍ; "ᐊᒃᓱᐊᓗᒃ ᐃᒻᒪᑦᑎᖅᑐᖅ", ᓯᑯᑦᑕᐅᖅ ᐊᐅᑉᐸᓪᓕᐊᓕᖅᑐᖅ ᐊᒻᒪᓗ ᐊᑦᑕᓇᖅᓯᒋᐊᒃᑲᓐᓂᖅᑐᖅ 
[ᓇᓗᓇᐃᒃᑲᓂᕐᓗᒍ: ᐃᒻᒪᑎᓪᓕᕿᑦᑐᖅ] 

 ᑐᕙᕐᓗᑦᑐᖅ - ᑐᕙᒃ ᓱᕈᖅᐸᓪᓕᐊᓕᖅᑎᓪᓗᒍ ᓄᖑᑉᐸᓪᓕᐊᔪᖅ, ᓵᓪᓕᕙᓪᓕᐊᔪᖅ; "ᐱᐅᔪᓐᓃᖅᑐᖅ" ᑐᕙᒃ ᐊᑦᑕᓇᖅᓯᔪᖅ 
[ᓇᓗᓇᐃᒃᑲᓂᕐᓗᒍ: ᑐᕙᕐᓗᓕᖅᑐᖅ] 

 ᓱᕋᑦᑐᖅ - ᑐᕙᒃ ᓱᕋᑦᑎᓪᓗᒍ ᐅᐱᕐᕌᒃᑯᑦ ("ᓯᖁᑦᑎᖅᑐᖅ"), ᐊᓄᕆᒧᑦ ᐱᔭᐅᖃᓯᐅᑎᓪᓗᓂ [ᓇᓗᓇᐃᒃᑲᓂᕐᓗᒍ: ᓯᖁᒻᒪᐃᑦ, 
ᓱᕋᑉᐳᖅ] 

 ᑐᕙᐃᔭᓕᖅᑐᖅ - ᓱᕋᑉᐸᓪᓕᐊᓕᖅᑎᓪᓗᒍ ᑐᕙᒃ ᐊᒻᒪᓗ ᐲᔭᖅᐸᓪᓕᐊᓕᖅᑎᓪᓗᒍ [ᓇᓗᓇᐃᒃᑲᓂᕐᓗᒍ: ᑐᕙᐃᓪᓕᐊᖅᐸᓪᓕᐊᔪᖅ, 
ᑐᕙᐃᖅᑐᖅ, ᑐᕙᐅᔪᓐᖏᑦᑐᖅ]  

 ᑐᕙᒥᓂᖅ - ᑐᕙᒃ "ᑐᕙᐅᓚᐅᖅᑐᑦ", ᑐᕙᒃ ᓯᖁᒥᑐᐊᕐᒪᑦ ᐲᑐᐊᕐᒪᑦ ᐊᒻᒪᓗ ᐃᒫᓂ ᐳᑦᑖᕿᓕᖅᑐᓂ 
 ᓯᔾᔭᐃᔭᓕᖅᑐᖅ - ᓯᔾᔭ ᐲᖅᐸᓪᓕᐊᓕᖅᑎᓪᓗᒍ ᓄᓇᒥᒃ; ᑕᒪᒃᑯᐊ ᖃᐃᓐᖑᒥᓃᑦ ᑎᓂᓐᓂᐅᑉ ᒪᓂᕋᓐᓂᖓᓃᑦᑐᑦ ᐅᐱᕐᖔᒃᑯᑦ 
ᐊᐅᑉᐸᓪᓕᐊᓕᖅᑎᓪᓗᒋᑦ 

 ᓯᔾᔭᒥᓂᖅ - ᓯᔭ ᐱᖅᓯᒪᓕᖅᑐᖅ ᐊᒻᒪᓗ ᐃᒫᓂ ᐳᑦᑕᕿᓕᖅᑐᓂ, "ᓯᔾᔭᐅᓚᐅᖅᑐᒥᓂᖅ" 
 ᖃᐃᓐᖑᐃᔭᓕᖅᑐᖅ - ᑲᐃᓐᖑ ᐲᖅᐸᓪᓕᐊᓕᖅᑎᓪᓗᒍ ᓄᓇᒥᒃ 

 
 
ᐊᓄᕌᖅᑕᐅᓂᖓ ᑐᕙᐅᑉ 
 

 ᐆᒃᑲᖅᑐᖅ - ᑐᕙᒃ ᓯᖁᒥᑦᑎᓪᓗᒍ ᐲᕐᖢᓂ ᓯᓈᖓᓂᒃ, ᐊᓄᕆᒧᑦ ᐆᒃᑲᖅᑎᑕᐅᒐᔪᑦᑐᖅ ᐅᕝᕙᓘᓐᓃᑦ ᐃᖏᕐᕋᓂᕐᒧᑦ 
 ᐃᓯᕐᓴᓐᖓᖅ - ᐊᓄᕌᖅᑎᓪᓗᒍ ᑲᖏᖅᑑᑉ ᐊᒡᖑᐊᓂᒃ, ᐅᕝᕙᓘᓐᓃᑦ ᐸᓐᓂᖅᑑᑉ ᑲᖏᖅᑐᐊᓗᐊᓂᒃ ᑕᒪᐅᖓ ᑲᖏᖅᑐᒧᑦ 
ᐊᓄᕌᖅᑐᖅ 

 ᒪᓃᓚᖅ - ᑕᐃᒎᓯᖅᑕᑐᐃᓐᓇᖅ ᓯᑯ ᒪᓃᑦᑐᐊᓘᑎᓪᓗᒍ [ᓇᓗᓇᐃᒃᑲᓂᕐᓗᒍ: ᒪᓃᓛᖅᑐᖅ] 
 ᐊᒡᒍᑎᑦᑐᖅ - ᐊᓄᕆ ᓯᖁᑦᑎᕆᑎᓪᓗᒍ ᓯᑯᒥᒃ ᐊᒻᒪᓗ ᐊᓯᐊᓄᑦ ᑐᓚᑦᑎᓪᓗᒍ ᖄᖓᓅᖃᑦᑕᖅᑐᖅ ᓯᑰᑉ; ᒪᓃᓚᕈᖅᑐᖅ 
 ᖃᓪᓕᕆᑦᑎᐸᓪᓕᐊᔪᖅ - ᐊᓄᕆ ᓯᑯᐊᖅᓯᒪᔪᒥᒃ ᖄᓕᖅᑎᕇᑎᑦᑎᑎᓪᓗᒍ, ᖄᖓᓅᖅᑲᑎᓪᓗᒋᑦ ᓯᑯᐊ; ᑖᒃᑯᐊ ᓯᑯᐊᒥᓃᑦ 
ᐃᔾᔪᓯᑦᓴᐅᑎᒋᒍᑕᐅᓲᖑᔪᑦ ᐊᒻᒪᓗ ᐃᖏᕐᕋᕕᒃᓴᕈᑦᓴᐅᑎᒋᓂᖅᓴᐅᓲᖑᔪᖅ ᓯᑯᐊᖅᐸᓪᓕᐊᔪᒥᒃ (ᐊᒥᓲᓕᖅᑲᖓᔪᑦ ᓯᑯᐊᑦ 
ᖄᓕᕇᑦᑎᖅᑐᑦ) 

 ᐃᕗᔪᖅ - ᐊᓄᕆᒧᑦ ᐃᖏᕐᕋᓂᕐᒧᓘᓐᓃᑦ ᑐᕙᓐᓂ ᖄᓕᖅᑎᕇᖅᑐᐊᓘᑎᓪᓗᒋᑦ, ᑕᒪᒃᑯᐊ ᖃᐃᓐᖑᕈᖅᑎᑦᓯᔪᓐᓇᖅᑐᑦ ᐅᕝᕙᓘᓐᓃᑦ 
ᑐᕙᒥᓂᕐᓄᑦ ᐊᐳᖅᑕᕈᑎᐊᓘᓱᖑᔪᑦ; ᑕᐃᒪᐃᒐᔪᑦᑐᖅ ᓯᓇᖓᑕ ᖃᓂᒋᔮᓂ, ᑕᐃᒫᒃ ᓯᑯ ᒪᓃᑦᑐᐊᓗᕈᖅᑎᑕᐅᓲᖅ ᓯᑯᐃᑦ 
ᐊᒃᑐᐊᒍᑎᓂᖏᓐᓄᑦ ᐅᕝᕙᓘᓐᓃᑦ ᖃᓪᓕᕆᑦᑎᓯᒪᑎᓪᓗᒋᑦ; ᐃᕗᑦ "ᖄᖓᓅᖅᑲᖅᑐᖅ" 

“ᑕᐃᒪᐃᖏᓐᓇᖅᑐᖅ, ᐅᖃᖅᑲᐅᒐᒪ ᐃᖅᑲᐅᒪᔪᒃᓴᐅᔪᓯ ᐊᓄᕌᕌᕐᔪᑎᓪᓗᒍ ᐅᓐᓄᒃᓴᒃᑯᑦ, 
ᑕᐃᒪᐃᖏᓐᓇᓲᖅ.  ᑕᐃᒪᓐᖓᓕᒫᖅ ᑕᐃᒪᐃᓲᖅ, ᐅᓐᓄᒃᓴᓐᓂᑕᒫᑦ, ᐃᑯᓪᓕᐊᑎᓪᓗᒍ, 

ᐊᓄᕆᕙᓗᓐᖏᓯᐊᖅᑐᖅ ᓇᓂᓕᒫᖅ. ᒪᓂᕋᑦᑐᑐᐃᓐᓇᖅ ᐊᒻᒪᓗ ᓯᑯᐊᓂᒃ ᑕᑯᖃᑦᑕᓕᖅᑐᑎᒃ ᐃᒫᓂ, 
ᑲᔾᔮᓇᖅᑐᕐᔪᐊᕌᓗᒃ, ᑕᑯᒥᓇᖅᑐᖅ… ᑕᐃᒪᓐᖓᓕᒫᖅ ᑕᐃᒪᐃᖏᓐᓇᓲᖅ, ᑕᑯᓗᒍ, ᐊᓪᓛᑦ ᐃᓱᒪᒋᓗᒍ 
ᑲᒪᓇᕐᒪᑦ ᐊᐅᓪᓚᖅᑎᕋᓱᐊᖅᑐᑦ ᐊᓄᕌᖅᑐᐊᓘᑎᓪᓗᒍ, ᐸᓐᓂᖅᑑᒥ. ᐃᓛᒃ, ᑲᒪᓇᒻᒪᕆᑦᑐᖅ, ᐸᕐᓇᑦᑐᑦ 

ᐅᒥᐊᖅᑐᕆᐊᖅᑐᕋᓱᐊᖅᑐᑦ ᒪᓪᓕᖅᑐᐊᓘᑎᓪᓗᒍ ᑲᖏᖅᑑᒪᔪᖅ. ᑭᓯᐊᓂ ᖃᐅᔨᒪᒐᑦᑕ 
ᐃᑯᓪᓚᕐᓂᐊᕆᐊᖓ, ᐅᓐᓄᓴᓕᖅᐸᑦ, ᑕᐃᒪᐃᒻᒪᑦ ᓯᕿᓐᖑᔭᖅ ᐊᒻᒧᐊᓕᑕᐃᓐᓇᐸᓪᓕᐊᓕᖅᑎᓪᓗᒍ 

ᐸᕐᓇᓯᔪᑦ ᐊᒻᒪᓗ ᐅᓄᓴᓐᓂᖓ ᐃᓱᒪᒋᔭᐅᓐᖏᑦᑐᖅ. ᖃᐅᔨᒪᒐᕕᑦ ᐃᑯᓪᓕᐊᓕᕐᓂᐊᖅᑐᖅ, ᐅᓐᓄᓴᑉᐸᑦ 
ᐃᑯᓪᓕᐊᓕᕐᓂᐊᖅᑐᖅ.” 
(ᔪᐊᓇᓯ ᒪᓐᓂᐊᐱᒃ) 

 
 

Nw~N6ymJ5 xg6bsZJ6g6 Nr8<z3iq8i x7ml x3`C`A4f5 czgw8N4f5 X8i6>g6 ciQ>/I, x7ml wMq5 
xgw8iE?5bq5 yfu  
ᓇᑭᓐᖔᕐᓂᖓ ᐊᕐᕌᒍᒥ ᖃᖓᐅᓕᕋᐃᒻᒪᑦ ᓯᑯᒧᑦ ᖃᓄᐃᓕᓐᖓᕈᑕᐅᓲᖑᒻᒪᖔᖅ 
ᑲᖏᐊ/ 
ᐱᖓᓐᓇᖅᐸᓯ 

• ᑕᐃᒪᐃᒐᔪᑦᑐᖅ ᐸᓐᓂᖅᑑᑉ ᑲᖏᖅᑐᐊᓂ  
• ᐅᓐᓄᒃᓴᒃᑯᑦ ᐊᓄᕌᕌᕐᔪᑎᓪᓗᒍ 

ᐅᐱᕐᖔᒃᑯᑦ / ᐊᐅᔭᒃᑯᑦ 

• ᐱᐅᓐᖏᑦᑐᖅ ᐊᓄᕆ 
• ᓯᑯᖓ ᑲᖏᖅᑐᖓᓅᓲᖅ ᑲᖏᖅᑐᐊᓗᒻᒦᖔᖅᑐᖅ  
• ᐊᐅᑦᑎᑦᑎᓲᖅ ᓯᑯᒥᒃ ᐊᐳᒻᒥᓪᓗ ᑲᖏᖅᑑᒪᔪᓂ 

ᐅᐊᓐᓂᖅᑐᖅ • ᐊᓄᕌᕐᕕᐅᒐᔪᑦᑐᖅ ᐅᑭᐊᑦᓵᒃᑯᑦ 
ᐅᑭᐅᒃᑯᓪᓗ 

• ᓂᓪᓕᓇᖅᓂᖅᓴᐃᑦ ᐊᓄᕆᖏᑦ 

• ᑐᕙᐃᔭᖅᑎᑦᑎᔪᓐᓇᖅᑐᖅ ᓯᖁᑦᑎᕆᓗᓂ ᓯᓈᖓᓂ 
• ᑐᕙᒥᓂᕐᒥᒃ ᓴᓂᕐᕙᐃᔪᓐᓇᖅᑐᖅ 
• ᑐᕙᒥᓃᑦ ᑲᖏᖅᑐᐊᓗᒻᒨᖅᑲᓲᖑᒻᒥᔪᑦ ᕿᑭᖅᑖᓘᑉ 

ᐊᑯᑭᑦᑐᓪᓗ ᐃᑭᕋᓴᖓᓃᓐᖓᖅᑐᓂᒃ 
• ᐃᑯᓪᓚᑎᑦᑎᓲᖅ 
• ᖁᐊᖅᑎᑎᑦᑎᐊᓲᖅ  
• ᖁᐊᖅᑎᑦᑎᑲᐅᑎᒋᓲᖅ 

ᐅᐊᖕᓇᖅ / 
ᑲᓇᓐᓇᖅ 

• ᑕᐃᒪᐃᒐᔪᑦᑐᖅ ᐸᓐᓂᐊᖅᑑᑉ 
ᑲᖏᖅᑐᐊᓗᐊᓂ 

• ᓂᓪᓕᓇᕐᓂᖅᓴᐃ ᐊᓄᕆᖏᑦ 

• ᑐᕙᐃᔭᖅᑎᑦᑎᔪᓐᓇᖅᑐᖅ ᓯᖁᑦᑎᕆᓗᓂ ᓯᓈᖓᓂ 
• ᑐᕙᒥᓂᕐᒥᒃ ᓴᓂᕐᕙᐃᔪᓐᓇᖅᑐᖅ 
• ᑐᕙᒥᓃᑦ ᑲᖏᖅᑐᐊᓗᒻᒨᖅᑲᓲᖑᒻᒥᔪᑦ ᕿᑭᖅᑖᓘᑉ 

ᐊᑯᑭᑦᑐᓪᓗ ᐃᑭᕋᓴᖓᓃᓐᖓᖅᑐᓂᒃ 
• ᓯᑯ ᐃᔾᔪᓯᑦᓴᐅᑎᒋᓂᖅᓴᐅᓲᖅ 

ᐅᐊᓐᓇᖅ  • ᐃᑯᓪᓚᑎᑦᑎᓲᖅ 
ᑲᓇᓐᓇᖅ • ᑕᐃᒪᐃᒐᔪᑦᑐᖅ ᐸᓐᓂᖅᑑᑉ ᑲᖏᖅᑐᐊᓂ 

• ᐊᓚᓂᕐᒥᒃ ᐊᓄᕆᑐᓂᖅᐹᖅ 
• ᐅᑭᐊᑦᓵᒃᑯᑦ ᓴᓐᖏᓂᖅᓴᖅ 

• ᐊᐱᓯᒪᑎᓪᓗᒍ ᓯᑰᑉ ᑳᖓ ᐊᐅᑦᑎᓲᖓ 
• ᓯᖁᑦᑎᕆᔪᓐᓴᖅᑐᖅ ᓯᑯᒥᒃ 
• ᓯᓈᖓ ᓄᓇᓕᒻᒧᑦ ᖃᓪᓕᓂᖅᓴᐅᓲᖅ 
• 'ᐊᐅᓪᓚᑎᑦᑎᑦᑕᐅᑎᒋᓲᖅ' ᑐᕙᒻᒥᒃ ᑲᖏᖅᑐᒥᒃ 

ᓂᒡᒋᖅᑐᖅ • ᑕᐃᒪᐃᒐᔪᑦᑐᖅ ᐊᐅᔭᒃᑯᑦ 
• ᐊᓄᕆᖏᑦ ᓂᕈᒥᓐᓂᖅᓴᐃᑦ 
• ᐊᐱᓯᒪᓂᖅᓴᖅ 

• ᐊᑦᑕᓇᖅᑐᖅ ᓴᓐᖏᔫᑎᓪᓗᒍ 
• ᓯᑯᒥᒃ ᐋᔪᕋᖅᑖᑎᑦᑎᔪᓐᓇᖅᑐᖅ 
• ᓯᖁᑦᑎᕆᓲᒃ ᑐᕙᒻᒥᒃ 
• ᓯᑯᑐᖃᕐᓂᖅ ᑲᖏᖅᓱᖓᓅᖅᑲᐃᖃᑦᑕᓲᖅ 
• ᓯᑯᓪᓗᓕᖅᑎᑦᑎᓲᖅ ᒪᓃᓛᓂᒃ 

ᓂᒡᒋᖅᑐᖅ • ᑕᐃᒪᐃᒐᔪᑦᑐᖅ ᐸᓐᓂᖅᑑᑉ 
ᑲᖏᖅᑐᐊᓗᐊᓂ 

• ᐊᓄᕆᖏᑦ ᓂᕈᒥᓐᓂᖅᓴᐃᑦ 

• ᓯᖁᑦᑎᕆᓲᖅ ᑐᕙᒻᒥᒃ 
• ᓴᓐᖏᔫᑎᓪᓗᒍ ᐊᑦᑕᓇᖅᑐᖅ 
• ᓯᓈᖓ ᓄᓇᓕᒻᒧᑦ ᖃᓪᓕᕙᓪᓕᓲᖅ 
• ᑐᕙᑐᖃᕐᓂᖅ ᐃᓗᐊᓄᐊᖅᑎᑦᑎᓲᖅ 
• ᐃᒪᖃᕐᓂᖅᓴᐅᑎᑦᑎᓲᖅ ᑲᖏᖅᑐᐊᓗᒻᒥᒃ 
 
 

n6r>/6tbsJ6 m2WZ3u5 g[oxi n6r>/6t5tK6 x5gwisJi5 xkEi5 x7ml yf?9oxi3u5, 
ka2X9oxi3u5 s}?~l8~i5 ~k2X9oxiq8i.  scsysJ5 gryN6tymK6 xg6bs?9oxJi5 n6r>/6gu5. 

n6r>/DtsJ6 x5gwiq8k5 xk~E5 yf?9oxi3u5, ~k2X9oxiq8i s}?~l8~i5 ka2X9oxiq8i5 
mo9lQ5 xW6h3isJJ5 X8i6>gu. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
ᑎᓂᓐᓃ ᐃᖏᕐᕋᓃᓪᓗ ᑐᕙᒻᒥ ᐊᒃᑐᐃᖃᑦᑕᕐᓂᖏᑦ 

ᓇᓗᓇᐃᔭᖅᓯᒪᔪᖅ ᒪᑉᐱᒐᕐᒥ ᑭᖑᓪᓕᕐᒥ ᓇᓗᓇᐃᔭᐃᓯᒪᑦᑎᐊᖅᑐᖅ ᖃᓄᐃᓲᖑᓂᖏᓐᓂᒃ ᐃᖏᕐᕋᓃᑦ ᐊᒻᒪᓗ ᓯᑯᓯᒪᓂᖏᑦ, 
 ᓄᖑᑉᐸᓪᓕᐊᓂᖏᑦ, ᐅᕝᕙᓘᓐᓃᑦ ᐊᐅᓚᓂᖏᓐᓂᒃ. 

 
 ᐱᑐᕐᓂᖅ – ᑕᖅᑭᓕᕋᐃᒻᒪᑦ ᐅᓕᓐᓃᑦ ᐊᐅᓚᔾᔭᑦᑕᐅᓲᖑᔪᑦ (ᐅᓕᓐᖓᔪᐹᓘᓪᓗᓂ ᑎᓂᓐᖓᔪᐹᓘᓪᓗᓂᓘᓐᓃᑦ ᖃᐅᑕᒫᖅᓯᐅᑎᒥᒃ 
ᐱᓂᖅᓴᐅᓪᓗᓂ) ᐊᒻᒪᓗ ᐃᖏᕐᕋᓂᖅᑯᖅᑐᔪᑦ (ᐃᖏᕐᕋᓂᑐᐃᓐᓇᖏᓐᓂᒃ ᑕᕆᐅᑉ ᓴᓐᖏᓂᖅᓴᐅᔪᑦ); ᑕᖅᑮᓚᒥᒃ ᑕᖅᑭᑎᓪᓗᒍᓘᓐᓃᑦ 
ᐋᔪᕋᐃᑦ ᐃᑭᖅᑐᓂᖅᓴᕈᓲᖑᔪᑦ, ᓯᑯ ᓵᓪᓕᑲᓐᓂᓲᖑᔪᖅ ᐃᖏᕐᕋᓂᖅᑯᖅᑐᓂᖅᓴᓂ, ᓴᕐᕙᑦ ᐊᖏᓪᓕᕙᓪᓕᖅᑐᑎᒃ, ᑐᕙᒃ 
ᐊᐅᓚᔾᔭᑦᑕᐅᓪᓗᓂ; ᑕᖅᑭᑕᒫᑦ ᐊᒃᑐᐃᓂᖃᖃᑦᑕᓲᖅ ᓯᑯᒥᒃ 

 ᐊᐅᒃᑲᑐᕐᓖᑦ – ᑐᕙᒻᒦᑦᑐᑦ ᐊᐅᒃᑳᓂᕈᓲᑦ (ᐊᐅᓐᓂᕐᒥᓄᑦ) ᐊᕙᑖᓃᑦᑐᓂᒃ ᐊᐅᑦᓵᓕᓂᖅᓴᐅᓪᓂ ᓯᑯᒥᒃ ᐅᐱᕐᖔᒃᑯᑦ, 
ᐃᖏᕐᕋᓂᖅᑯᖅᑐᔪᓂ ᐱᓗᐊᓲᖑᔪᑦ, ᑲᖏᖅᑑᑉ ᐹᖓᓂ, ᐅᕝᕙᓘᓐᓃᑦ ᓴᕐᕙᐅᑉ ᖃᓂᒋᔮᓂ [ᓇᓗᓇᐃᒃᑲᓐᓂᕈᑎ: ᐊᐅᒃᑲᕐᓃᑦ] 

 ᓂᒐᔪᑕᖅ  – ᓯᑯᕙᓪᓕᐊᑯᑖᕐᓂᖅᓴᐅᓲᖅ, ᐃᓚᖓ ᐊᕿᑦᑐᓪᓚᑳᖑᓕᖅᑐᓂ ᖁᐊᒃᑲᓐᓂᖃᑦᑕᖅᑐᓂ; ᑭᖑᓪᓕᖅᐹᑦ ᐃᑭᕐᒥ 
ᓯᑯᓇᓵᕐᓂᖅᐹᖑᓲᑦ, ᐊᓄᕆᒧᑦ ᐃᖏᕐᕋᓂᕐᒧᓪᓗ ᐱᑎᑕᐅᓪᓗᑎᒃ, ᓇᑦᓯᓯᐅᕐᕕᒃᓴᐅᓲᑦ ᓯᑯᕙᓪᓕᐊᑎᓪᓗᒍ 

 ᓴᕐᕙᒃ – ᐃᒪᖅᑕᖅ ᓯᑰᓪᓗᓃ ᐊᕙᑎᓕᒫᖓ, ᐃᖏᕐᕋᓂᐅᑉ ᐊᐅᓚᓂᖓᓄᑦ ᓴᕐᕙᕈᖅᑎᑕᐅᓯᒪᓲᑦ, ᑕᒫᓂᒐᔪᑦᑐᑦ ᐃᖏᕐᕋᓂᖅᑯᖅᑐᔪᓂ 
(ᓇᓗᓇᐃᕆᒋᐊᒃᑲᓐᓂᐅ "ᐃᖏᕐᕋᓂᓕᓐᓃᑦᑐᑦ"); ᐃᓛᓐᓂᒃᑯᑦ ᒪᒥᓲᖑᒻᒥᔪᑦ ᐅᑭᐅᑦ ᐃᓚᖏᓐᓂ ᐃᖏᕐᕋᓂᑭᓐᓂᖅᓴᐅᒐᐃᒐᒥᒃ; 
ᓇᑦᑎᓯᐅᕐᕕᐅᒐᔪᑦᑐᑦ; ᓇᖏᐊᕐᓇᕈᓐᓇᖅᑐᑦ ᐃᖏᕐᕋᕕᒋᒋᐊᖏᑦ; ᑕᒪᓐᓇ ᓴᕐᕙᐅᑉ ᑭᓪᓕᖓ ᓵᓪᓕᓵᓕᓂᖅᓴᐅᓲᖑᒻᒪᑦ ᐊᒻᒪᓗ 
ᓱᑲᓐᓂᓴᐅᓪᓗᓂ ᓵᓪᓕᖃᑦᑕᕐᓂᖓ ᐅᐱᕐᖔᒃᑯᑦ ᑐᕙᓪᓚᑦᑖᒥᒃ [ᓇᓗᓇᐃᕆᐊᒃᑲᓐᓂᐅᑎ: ᓯᔪᔪᐃᑦᑐᖅ, ᐃᓛᓐᓂᑯᑦᑕᐅᖅ ᑕᐃᔭᐅᓲᖅ 
ᐊᐅᒃᑲᕐᓂᖅ ᐅᖃᐅᓰᑦ ᐊᔾᔨᒌᓐᖏᓐᓂᖏᑎᒍᑦ] 

 ᓴᕐᕙᓪᓚᕆᒃ – ᓴᕐᕙᒃ ᒪᒥᓚᐅᖅᓯᒪᔾᔮᖏᑦᑐᖅ; ᐊᓯᕙᖅᓯᒪᕕᒃᓴᖅ ᓯᓈᓂ ᓴᕐᕙᓪᓚᕆᐅᑉ ᐊᒻᒪᓗ ᓇᖏᐊᕐᓇᕋᔪᐃᑦᑐᖅ 
 ᑎᑎᕐᑐᖅ – ᐊᐳᒻᒧᑦ ᓯᑯᑎᑕᐅᔪᖅ ᐃᒥᕐᒥᒃ ᒥᓗᒃᓯᖃᑦᑕᑎᓪᓗᒍ ᐊᐳᑦ ᓴᕐᕙᐅᑉ ᓯᓈᓂ, ᐅᕝᕙᓘᓐᓃᑦ ᐃᖏᕐᕋᓂᕐᓄᑦ 
ᓄᖑᑕᐅᕙᓪᓕᐊᔪᖅ ᓯᑯᖓ ᐊᑖᓂᒃ, ᖁᐊᒃᑲᓐᓂᖃᑦᑕᖅᑐᓂ ᓂᓚᕈᖅᐸᓪᓕᐊᔪᖅ ᐃᖏᕐᕋᕕᒃᓴᐅᔪᓐᓇᓲᑦ. 

 ᖃᑦᑕᐅᑦᑎᓐᓃᖅ – ᓴᕐᕙᐅᑉ ᑭᒡᓕᖓ ᐃᔾᔪᓂᖅᓴᕈᖅᑕᐅᓯᒪᔪᖅ ᐃᒥᕐᒧᑦ ᓯᕿᔭᖅᑕᐅᖏᓐᓇᖃᑦᑕᕐᓂᖓᓄᑦ ᑭᒡᓕᖓ ᐊᒻᒪᓗ 
ᖁᐊᒃᑲᓐᓂᖃᑦᑕᖅᑐᓂ 

 ᖃᓐᖑᖅᑐᖅ – ᐱᑐᕐᓂᕐᔪᐊᑎᓪᓗᒍ, ᐅᐱᕐᖔᒃᑯᑦ, ᐃᒥᖅ ᓯᑯᒥᒃ ᓄᓇᒧᑦ ᐊᔭᑦᓯᑎᓪᓗᒍ, ᐃᕗᑎᓪᓗᒍ, ᑕᒫᓐᖓᑦ ᓄᓇᒥᒃ 
ᐃᑭᐊᖅᑕᐅᓪᓗᓂ ᐃᒥᕐᒧᑦ ᐊᑖᒎᖅᑐᒧᑦ; ᑕᐃᒫᒃ ᐲᖅᓯᓲᖅ ᖃᐃᓐᖑᒥᒃ. 

 ᒪᓃᓚᖅ – ᑕᐃᒎᓯᖅᑕᑐᐃᓐᓇᖅ ᑐᕙᒃ ᒪᓃᑦᑐᐊᓗᒃ [ᓇᓗᓇᐃᒃᑲᓂᕐᓗᒍ: ᒪᓃᓛᖅᑐᖅ] 
 ᐃᕗᔪᖅ – ᐃᕗᓲᖑᕗᖅ ᐊᓄᕆ ᐅᕝᕙᓘᓐᓃᑦ ᐃᖏᕐᕋᓂᖅ ᐊᔭᑦᓯᑎᓪᓗᒍ ᑐᕙᒻᒥ ᑐᕙᐅᑉ ᖄᖓᓄᑦ, ᑕᒪᐅᓇ ᖃᑦᑕᐅᑎᓐᓂᕈᓲᖑᕗᖅ 
ᑐᕙᐃᑦ ᖃᓕᕇᑉᐱᑖᓕᖅᑎᓪᓗᒋᑦ ᑐᓘᑎᓂᑯᖏᓐᓄᑦ; ᑕᐅᓇᓂ ᑕᐃᒪᐃᒐᔪᑦᑐᖅ ᓯᓈᖓᓂ; ᑕᐃᒫᒃ ᒪᓃᑦᑐᐊᓗᕈᓲᖑᔪᖅ ᓯᑯ 
ᑲᑎᓐᓂᒥᓂᖓ ᓯᑰᑉ ᖄᖓᓅᕐᓂᒥᓂᖓ ᑐᕙᒻᒧᑦ; ᐃᕗ, “ᖄᖓᓅᖅᑐᖅ” 

 ᖃᓪᓖᕇᑦᑏᐸᓪᓕᐊᔪᖅ  – ᐊᓄᕆ ᓯᑯᐊᖅᓯᒪᔪᒥᒃ ᐊᑖᓅᖅᓯᑎᓪᓗᒍ ᓯᑯᐊᖅᓯᒪᔪᒧᑦᑕᐅᖅ, ᖃᓕᕇᑉᐱᑖᕈᑎᓕᖅᑎᑦᓯᔪᖅ ᓯᑯᐊᓂᒃ; 
ᑖᒃᑯᐊ ᓯᑯᐊᖅᓯᒪᔪᖅ ᐃᔾᔪᓯᒍᑎᒋᓴᕋᐃᓐᓂᖅᓴᖏᑦ ᐊᒻᒪᓗ ᐃᖏᕐᕋᕕᒃᓴᕈᓴᕋᐃᓐᓂᖅᓴᐅᓲᖅ ᓯᑯᐊᖅᓯᒪᑐᐃᓐᓇᖅᑐᓂᒃ (ᐊᒥᓱᑦ 
ᖃᓕᕇᑉᐱᑖᖅᑐᑦ ᓯᑯᐊ ᐊᒻᒪᓗ ᐊᑕᐅᓯᖅ ᓯᑯᐊᖅ) 

 
"ᖃᐅᑕᒫᑦ ᐅᓕᓐᓃᑦ ᐊᓯᐊᒍᑦ ᐅᓕᑦᑕᖃᑦᑕᕆᕗᖅ ᐱᖓᓱᓂᒃ ᐊᔾᔨᒌᓐᖏᑦᑐᑦ ᐅᓕᓐᓃᑦ, ᐱᑐᕐᓂᖅ 

ᐊᑕᐅᓯᐊᖅᑐᓂ ᑕᖅᑭᖅ ᐱᑐᕐᓂᓲᖑᔪᖅ ᐃᒪᐅᑉ ᐅᓕᑦᑕᕐᓂᖓ ᖁᕝᕙᑲᓐᓂᒐᓛᓲᖑᔪᖅ 
ᐅᓕᓐᓂᐅᖃᑦᑕᓲᒥᒃ. ᐊᓱᐃᓛᒃ, ᔭᓐᓄᐊᓕᐅᓐᓂᖅᐸᑦ ᐱᑐᕐᓂᓲᖑᔪᒍᑦ ᑕᒪᓐᓇ ᐅᓕᓐᓂᖅᑯᖅᑐᔪᖅ, ᑕᖅᑭ 
ᐊᑕᐅᓯᐊᖅᑐᓂ. ᐃᓛᒃ, ᕿᒥᕐᕈᐊᒍᕕᐅᒃ ᐅᓪᓕᓂᐅᑉ ᖃᓄᐃᖃᑦᑕᕈᓯᖓᓂᒃ ᓇᓗᓇᐃᔭᖅᓯᒪᔪᒥᒃ, ᑕᖅᑭᕐᒥ 
ᐊᑕᐅᓯᐊᖅᑐᓂ ᐅᓕᓐᓂᖁᖅᑐᔪᕐᔪᐊᕌᓘᓲᖅ, ᐊᓱᐃᓛᒃ ᐅᓕᓐᓂᑭᓪᓕᕙᓪᓕᐊᓕᖅᓱᓂ ᑭᖑᓂᐊᓂ, ᐊᒻᒪᓗ 
ᐅᓕᑦᑐᕕᔾᔪᐊᕌᓘᒃᑲᓐᓂᓕᕆᓪᓗᓂ, ᐊᓱᐃᓛᒃ ᐅᓕᓐᓂᑭᓪᓕᕙᓪᓕᐊᓕᕆᑦᓱᓂ. ᔭᓐᓄᐊᓕᒥᒃ ᑕᐅᑐᒍᑦᑕ 

ᐅᓕᑦᑐᐹᓘᓂᐊᖅᑐᖅ, ᐱᑐᕐᓂᑐᐃᓐᓇᖅ, ᐊᒻᒪᓗ ᕕᑉᕗᐊᓕᐅᓕᖅᐸᑦ, ᐱᑐᕐᓂᕈᓯ, ᐱᑐᕐᓂᕐᒥᒃ 
ᐅᓕᑎᓐᖓᖏᓐᓂᖅᓴᖅ. ᑭᓯᐊᓂᓕ, ᐊᕐᕌᒎᑉ ᐃᓗᐊᓂ ᒪᕐᕈᐃᓱᖅᑐᓂᓘᓐᓃᑦ, ᐱᑐᕐᓂᕕᔾᔪᐊᖅᓲᖑᔪᖅ, 
ᑖᓐᓇᓕ ᐅᓕᑎᓐᖓᔪᕐᔪᐊᕌᓗᒃ ᐊᒻᒪᓗ ᑎᓂᓐᖓᓯᑎᐊᓘᓪᓗᓂ ᐅᓪᓗᕐᒥ ᑕᕝᕙᓂᑦᓴᐃᓐᓇᖅ. ᑕᒪᒃᑮᓐᓄᑦ 

ᐱᔪᖅ, ᑕᒪᒃᑮᒃ ᑕᐃᒫᑦᓴᐃᓈᖅᑑᒃ, ᐱᑐᕐᓂᖅᐸᑦ ᐃᒪᖅ 20-ᓂᒃ ᐃᓯᒐᓐᓂᖅ ᖁᕝᕙᖅᓯᒪᒃᑲᓂᕐᓂᐊᖅᑐᖅ, 
ᑭᓯᐊᓂᓕ ᑎᓂᑉᐸᑦ ᐅᑉᓗᒃᑯᑦ ᑕᒫᓂᒐᓚᖃᐃ, ᐃᒻᒪᖃ, -20 ᐃᓯᒐᐃᑦ ᑎᓂᒃᑲᓂᖅᓯᒪᓂᐊᖅᑐᖅ. ᑕᖅᑭᕐᒥ 

ᑕᐃᒫᒐᓚᒃ ᐃᓕᖅᑯᓯᓕᒃ." (ᐃᓅᓯᖅ ᓇᓴᓕᒃ)  
 
ᖃᑦᓯᓐᓇᐃᑦ ᑕᐃᒎᓰᑦ ᐊᐅᓚᓂᕐᒧᑦ ᑐᕌᖓᔪᑦ, ᐅᕝᕙᓘᓐᓃᑦ ᓯᑯᑐᖃᕐᒧᑦ, ᐃᓚᐅᓪᓗᑎᒃ: 

• ᐊᐅᓚᔪᖅ – ᑕᐃᒎᓯᑐᐃᓐᓇᖅ ᐊᐅᓚᔪᒧᑦ ᓯᑯᒧᑦ 
• ᑲᕝᕙᒃ – ᐊᖏᔪᐊᓘᓪᓗᓂ, ᐃᔾᔪᔪᐊᓗᒃ (ᐳᖅᑐᓪᓗᓂ) ᐊᐅᔪᐃᑦᑐᒥᒃ ᓯᕐᒥᒦᓐᖔᖅᑐᖅ ᓯᑯᑐᖃᒥᓂᕐᓘᓐᓃᑦ ᖁᑦᓯᑦᑐᒦᓐᖔᖅᑐᑦ, 

ᑐᖑᔪᖅᑐᐊᐱᐅᓪᓗᑎᒃ ᑲᑭᐊᑦᑐᑦ ᐊᒻᒪᓗ ᒪᓂᕋᑦᑑᓪᓗᑎᒃ 
• ᑭᓪᓕᒥᓂᖅ – ᐊᐅᓚᔪᖅ, ᑐᕙᑐᖃᖅ “ᑭᓪᓕᒥᓂᖅ”, ᖃᐃᕋᓐᖏᓂᖅᓴᐃᑦ ᒪᓃᓐᓂᖅᓴᐃᑦ ᐊᒻᒪᓗ ᐃᔾᔪᖏᓐᓂᖅᓴᐅᓪᓗᑎᒃ 

ᑲᕝᕙᓐᓂᒃ 
• ᐱᖃᓗᔭᑦ – ᐱᖃᓗᔭᐃᑦ ᓯᔾᔭᐃᑦ ᑕᕆᐅᕐᒥ ᐳᑦᑖᕿᔪᖅ ᐊᐅᔪᐃᑦᑐᒦᓐᖔᖅᑐᑦ 
• ᑐᕙᒥᓂᖅ – ᑐᕙᒃ ᓯᖁᒻᒪᖅ ᓯᓈᓂᒃ ᒫᓂᖅᑭᓪᓗᓂ ᐳᑦᑖᕿᔪᖅ 

 
 
 
ᓯᑯᒃᑯᑦ ᐃᖏᕐᕋᓗᓂ 
 
 

“ᑎᓂᑉᐸᓪᓕᐊᑎᓪᓗᒍ, ᐃᖏᕐᕋᓂᖅ ᖁᒻᒧᐊᐸᓪᓕᐊᔪᖅ ᑕᑉᐸᖑᖓ [ᖁᒻᒧᑦ], ᑕᐃᒪᐃᒻᒪᑦ 
ᐊᓯᕙᖅᓯᒪᑎᓪᓗᑎᒃ ᓯᓈᖓᓂ ᓇᖏᐊᕐᓇᖏᓐᓂᖅᓴᖅ ᐊᓯᕙᖅᓯᒪᓗᓂ ᓯᓈᖓᓂ ᐅᓕᑉᐸᓪᓕᐊᑎᓪᓗᒍ. 
ᑕᐃᒫᑦ ᖃᐅᔨᒪᑦᓯᐊᕋᓱᐊᕆᐊᖃᖅᑐᑎᑦ ᐅᓕᓐᓂᕐᓂᒃ ᐊᒻᒪᓗ ᖃᖓᒃᑯᑦ ᑎᓂᓐᓂᐊᕐᒪᖔᖅ. ᓲᕐᓗ ᐃᒫᒃ, 

ᐅᓕᓐᓂᖅ ᐊᓯᔾᔨᖅᐸᑦ, ᑎᓂᑉᐸᓪᓕᐊᓕᖅᑐᓂ, ᓯᖁᒻᒪᖅ ᑕᐃᒫᒃ ᓴᓂᕐᕙᓯᓲᑦ, ᐊᒻᒪᓗ ᐅᓕᓐᓂᐅᑉ 
ᐃᖏᕐᕋᓂᖓᑕ ᐊᐅᓪᓚᕈᑎᓂᐊᖅᑕᖓ, ᑕᐃᑲᓃᑎᓪᓗᑎᑦ.” (ᓕᕙᐃ ᐃᕕᒃ) 

ᖃᓄᐃᑎᓪᓗᒍ ᑲᑉᐱᐊᓇᕈᓐᓇᕐᓂᖏᑦ ᑲᑉᐱᐊᓇᖅᑐᒦᓗᐊᖁᓇᖅ ᖃᓄᐃᓕᐅᕆᐊᖃᕐᓂᖅ 
ᐅᓕᓐᓃᑦ, 
ᓴᓐᖏᓂᖅᐹᑦ 
ᐃᖏᕐᕋᓃᑦ 
ᐱᑐᕐᓂᕐᒧᑦ  
ᐊᑕᔪᑦ 
 

  ᓯᑯᕙᓪᓕᐊᓂᖓᓂᒃ ᓱᒃᑲᐃᑎᑦᓯᔪᖅ ᐅᕝᕙᓘᓐᓃᑦ 
ᐊᐅᑦᑎᑦᓯᓵᓕᑦᑐᑎᒃ 

 ᐃᒪᖃᐃᓐᓇᖅᑐᖅ ᐅᑭᐅᓕᒫᖅ (ᓴᕐᕙᒃ) 
 ᓯᑯᒥᒃ ᖃᐃᓐᖑᓂ ᕿᑲᖅᑎᑦᓯᖏᑦᑐᖅ ᐅᓕᓐᓂᐅᑉ 
ᐊᐅᓚᓂᖓᓄᑦ 

 ᓇᒡᒍᑏᑦ ᐃᑭᓲᖑᔪᑦ ᐃᑭᖅᐸᓪᓕᓲᖑᔪᓪᓗ 

 ᖃᐅᔨᒪᑦᓯᐊᕋᓱᐊᕆᐊᓕᒃ ᐃᖏᕐᕋᓗᓂ ᐸᓐᓂᖅᑑᑉ ᑲᖏᖅᑐᖓᑕ 
ᐹᖓᓂᒃ (ᐊᒻᒪᓗ ᑲᖏᖅᑐᓕᒫᓂᒃ) ᐅᐱᕐᖔᒃᑯᑦ - 
ᓇᖏᐊᕐᓇᖅᓯᓴᕋᐃᑦᑐᖅ 

 ᖃᐃᓐᖑᒃᑰᕆᐊᓕᒃ ᑎᓂᓐᖓᑎᓪᓗᒍ 
 ᓇᒡᒍᑎᒃᑰᖃᑦᑕᑦᑕᐃᓕᓗᑎᒃ ᓯᑯᕋᑖᖅᑎᓪᓗᒍ 
ᐃᑭᕐᓂᖃᖅᑎᓪᓗᒍ, ᐅᕝᕙᓘᓐᓃᑦ ᓇᒡᒍᑏᑦ ᖃᓂᒋᔮᓂ ᓯᓈᖓᑕ 

 ᐃᖏᕐᕋᒐᓱᐊᖃᑦᑕᖏᓪᓗᑎᑦ ᓴᕐᕙᐃᑦ ᖃᓂᒋᔭᖏᓐᓂ 
ᐅᕝᕙᓘᓐᓃᑦ ᓯᓈᖓᓂ ᐱᑐᕐᓂᑎᓪᓗᒍ 

ᓴᕐᕙᐃᑦ 
 

 ᐃᖏᕐᕋᓂᖅᑯᖅᑐᓂᖅᓴᓄᑦ ᐊᐅᓚᑕᖅ, ᐊᒻᒪᓗ 
ᓇᖏᐊᕐᓇᕈᓐᓇᖅᑐᖅ ᐅᓕᓐᓂᕐᓄᑦ ᑎᑎᕋᖅᓯᒪᔪᓄᑦ 
ᖁᓛᓂ 

 ᐅᓕᓐᖓᑎᓪᓗᒍ ᐃᒪᖅ ᓯᓈᖓᓂ ᓰᕐᓂᕈᖅᑐᖅ, 
ᓇᖏᐊᕐᓇᖅᑐᖅ ᐊᒻᒪᓗ ᑲᑉᐱᐊᓇᕈᓐᓇᖅᑐᖅ 

 ᐊᐅᒃᑲᑐᕐᓕᕈᓲᖑᔪᑦ ᐅᐱᕐᖔᒃᑯᑦ 

 ᖃᐅᔨᓴᑦᓯᐊᕆᐊᓕᒻᒪᕆᐊᓗᒃ ᐃᖏᕐᕋᕕᒋᓗᒍ ᓴᕐᕙᐃᑦ, 
ᐱᓗᐊᖅᑐᒥ ᐱᑐᕐᓂᑎᓪᓗᒍ ᐅᕝᕙᓘᓐᓃᑦ ᐅᐱᕐᖔᒃᑯᑦ 
ᐊᐅᑉᐸᓪᓕᐊᓕᖅᑎᓪᓗᒍ 

 ᓇᖏᐊᕐᓇᖏᓐᓂᖅᓴᖅ ᑕᒪᐅᓇ ᐃᖏᕐᕋᕕᒋᓗᒋᑦ 
ᐃᒪᕈᖅᓯᒪᔪᐃᑦ ᑎᓂᓐᖓᑎᓪᓗᒍ, ᐅᕝᕙᓘᓐᓃᑦ 
ᐅᓕᓐᖓᓚᐅᖅᑎᓪᓗᒍ ᐃᒪᐅᓚᐅᖅᑎᓪᓗᒍ ᓯᑯᒃᑲᓂᖅᓯᒪᔪᖅ 
ᓯᓈᖓ  

 ᑭᓪᓕᔾᔮᕆᑦᑐᑦ ᓴᕐᕙᐅᑉ ᑭᓪᓕᖏᑦ ᓇᖏᐊᕐᓇᖏᓐᓂᖅᓴᐃᑦ 
ᓵᑦᑐᓂᒃ, ᑭᓪᓕᖃᑦᓯᐊᖅᑐᑦ ᓴᓂᐊᓂ  

ᓯᓈ 
 

 ᓇᖏᐊᕐᓇᕋᔪᓲᖅ ᐅᐃᒍᐊᖃᓕᖅᑎᓪᓗᒍ 
 ᓇᒡᒍᑎᖃᓕᕐᒪᑦ ᐅᕝᕙᓘᓐᓃᑦ ᓯᓈᖓ ᓯᕕᑦᑐᓲᖅ 
ᐆᒃᑲᓐᓂᐅᓴᑐᐃᓐᓇᖅᑐᖅ 

 ᓯᓈᖓ ᑐᑭᓕᐊᖅᑐᖅ ᐅᒃᑲᕐᓂᐅᓴᓂᖅᓴᖅ 
ᑎᕆᖅᑯᓕᓐᓂᒃ 

 ᐃᖏᕐᕋᒐᓱᐊᖃᑦᑕᖏᓪᓗᓯ ᐅᐃᒍᐊᒃᑯᑦ, ᐱᓗᐊᖅᑐᒥ 
ᐅᐃᒍᐊᕈᕋᑖᒃᑯᑦ (ᓲᕐᓗ, ᐆᒃᑲᓚᐅᖅᑎᓪᓗᒍ) 

 ᐃᖏᕐᕋᒐᓱᐊᖃᑦᑕᖏᓪᓗᓯ ᓯᓈᖓᒍᑦ ᐱᑐᕐᓂᑎᓪᓗᒍ, ᐋᔪᕋᐃᑦ 
ᑭᓪᓕᖏᑎᒍᑦ, ᐅᕝᕙᓘᓐᓃᑦ ᐊᓄᕆᑎᓪᓗᒍ ᓴᓐᖏᔪᐊᓗᒻᒥᒃ 

 ᐃᖏᕐᕋᒐᓱᐊᖃᑦᑕᖏᓪᓗᓯ ᓯᓈᖓ ᑭᓕᔾᔮᕆᑦᑎᓪᓗᒍ 
ᑐᑭᓕᐊᖅᑐᒥᒃ 

ᖃᓂᒃ  ᐊᐱᓯᒪᑎᓪᓗᒍ ᓄᑖᒥᓂᒃᑯᑦ, ᓵᑦᑐᑯᓪᓘᓐᓃᑦ, ᓯᑯ 
ᓇᖏᐊᕐᓇᕈᓐᓇᕐᒪᑦ ᐊᐳᑎᖓ ᐃᑭᐊᖅᑎᒋᒻᒪᐅᒃ 
ᓯᑰᑉ ᐊᐅᑦᑎᑦᓯᓲᖑᒻᒪᑦ ᐊᑎᖔᖔᓂᒃ 

 ᓯᑯᑎᑦᓯᓇᓵᓲᖅ, ᐃᔾᔪᔪᕈᓐᓇᓵᓲᖅ ᑐᕙᒻᒥᒃ 
 ᐊᐱᓯᒪᑎᓪᓗᒍ ᑕᑯᑦᓴᐅᖏᑦᑐᖅ ᓇᖏᐊᕐᓇᖅᑐᖅ, 
ᓇᓗᓇᖅᓯᓯᒪᓲᖅ ᐊᔾᔨᒌᖏᓐᓇᕐᔫᔮᓕᖅᑎᑦᓯᓯᒪᓪᓗᓂ 
ᓯᑯᒥᒃ 

 ᐃᖏᕐᕋᒐᓱᐊᖃᑦᑕᖏᓪᓗᑎᒃ ᖃᓐᓂᕋᑖᖅᑎᓪᓗᒍ ᐅᑭᐊᑦᓵᒃᑯᑦ, 
ᓯᑯ ᓱᓕ ᓵᑦᑑᑎᓪᓗᒍ 

 ᐃᖏᕐᕋᒐᓱᐊᖃᑦᑕᖏᓪᓗᑎᑦ ᐅᐃᒍᐊᒃᑯᑦ ᐅᐃᒍᐊᓪᓘᓐᓃᑦ 
ᖃᓂᒌᔮᒍᑦ ᖃᓐᓂᓚᐅᖅᑎᓪᓗᒍ 

 ᐃᖏᕐᕋᒐᓱᐊᖃᑦᑕᖏᓪᓗᑎᑦ ᓴᕐᕙᐃᑦ ᖃᓂᒋᔭᖏᑎᒍᑦ 
ᖃᓐᓂᓚᐅᖅᑎᓪᓗᒍ 

 ᐅᔾᔨᖅᓱᖅᓯᒪᑦᓯᐊᕐᓗᑎᑦ ᐃᖏᕐᕋᓂᐊᕈᕕᑦ ᓯᑯᒃᑯᑦ 
ᐊᐳᑎᓕᐹᓘᑎᓪᓗᒍ ᓯᑯ, ᑑᕐᒧᑦ ᖃᐅᔨᒋᐊᖅᑳᖃᑦᑕᕐᓗᑎᑦ 
ᐃᓱᒫᓘᒋᒍᕕᐅᒃ ᓇᓗᓇᖅᐸᑦ ᓯᑯᖓ ᐊᐳᑎᐅᑉ ᐊᑖᓃᑦᑐᖅ 

ᓯᑯᔪᖅ  ᓯᑯᖃᑦᑕᓲᖑᒻᒪᑦ ᐊᔾᔨᒌᓐᖏᑦᑐᒥᒃ ᐅᑭᐊᑦᓵᒃᑯᑦ, 
ᐊᓄᕆᒧᑦ ᐱᔭᐅᓪᓗᓂ, ᐃᖏᕐᕋᓂᕐᓄᑦ, ᐊᒻᒪᓗ 
ᖃᓂᒻᒧᑦ 

 ᖃᐅᔨᓴᕐᓗᒍ ᖃᓄᑎᒋ ᓯᑯ ᐃᔾᔪᑎᒋᒻᒪᖔᖅ ᐊᒻᒪᓗ 
ᐊᑐᖅᓴᐅᒻᒪᖔᖅ ᐃᖏᕐᕋᓯᒋᐊᓐᖏᓂᕐᓂ ᑕᒪᐅᓇ, ᐅᕝᕙᓘᓐᓃᑦ 
ᐃᖏᕐᕋᓂᐊᕈᕕᑦ ᑕᐃᒪᐃᑦᑐᒃᑯᑦ 

 ᐃᖏᕐᕋᒐᓱᐊᖃᑦᑕᖏᓪᓗᑎᑦ ᓂᒐᔾᔪᑕᖅᑎᒍᑦ ᐱᓗᐊᖅᑐᒥ 
ᐸᑐᑦᑐᒥᓂᐅᑎᓪᓗᒍ ᐱᕈᖅᓯᐊᓐᖑᐊᑯᓘᔮᖅᑐᑦ ᓴᖅᑭᔮᖅᑎᓪᓗᒋᑦ 
ᐊᖏᔫᑕᐅᓪᓗᑎᒃ ᐊᐳᔾᔭᕇᑦ 

ᓯᑯᐃᔭᖅᑐᖅ  ᐃᓚᖏᑦ ᓯᑯᐃᔭᓴᕋᐃᓐᓂᖅᓴᐅᓲᖑᔪᑦ 
(ᐊᐅᒃᑲᑐᕐᓖᑦ), ᑐᕙᒃ ᓵᓐᓂᓕᕇᒻᒪᑦ 

 ᑲᖏᖅᑐᐃᑦ ᐊᐅᓴᕋᐃᓐᓂᖅᓴᐅᓲᑦ ᐃᑎᕕᖏᑦ 
ᐊᐳᑎᒧᑦ ᑭᓈᕕᐅᓂᖏᓐᓄᑦ ᐊᒻᒪᓗ ᑰᓐᓄᑦ 
ᑰᕝᕕᐅᓂᖏᓐᓄᑦ 

 ᓇᒡᒍᑏᑦ ᐃᑭᖅᑐᓯᓲᑦ ᐊᒻᒪᓗ ᐋᔪᕋᕈᖅᑐᑎᒃ 

 ᐃᖏᕐᕋᒐᓱᐊᖃᑦᑕᖏᓪᓗᑎᑦ ᑰᕝᕕᐅᔪᑦ ᑐᑭᖏᑎᒍᑦ, 
ᐱᓗᐊᖅᑐᒥ ᑰᒃ ᑲᑎᓐᓂᖃᒐᓚᑦᑎᓪᓗᒍ 

 ᐅᔾᔨᕈᓱᑦᓯᐊᕖᓐᖓᖃᑦᑕᕆᐊᓕᒃ ᑲᖏᖅᑑᒪᔪᓂ 
ᐃᖏᕐᕋᓂᐊᕐᓗᓂ, ᕿᓚᒥᐊᓗᒃ ᓱᕋᑉᐸᓪᓕᐊᓲᖑᒻᒪᑕ 

 ᐋᔪᕋᐃᑦ ᐃᑭᖅᑐᓂᖏᑎᒎᖃᑦᑕᖏᓪᓗᑎᑦ, ᐊᒻᒪᓗ ᐊᐅᒃᑲᑐᕐᓖᑦ 
 ᐅᔾᔨᕈᓱᑦᓯᐊᕋᓱᐊᕐᓗᑎᑦ ᐃᒻᒪᑎᓐᓂᒃᑰᕐᓂᐊᕈᕕᑦ 

  
"ᑲᑉᐱᐊᓇᖃᑦᑕᓚᐅᖅᓯᒪᔪᖅ ᓵᑦᑐᒥ ᓯᑯᐊᕋᑖᒦᓪᓗᓂ ᑭᓯᐊᓂ ᐅᓪᓗᒥᐅᓕᖅᑐᑐᑦ 

ᑲᑉᐱᐊᓇᖃᑦᑕᓂᓐᖏᑦᑐᖅ ᒪᕐᕉᓕᖅᑲᖓᖃᑦᑕᓚᐅᕐᒪᓪᓕ ᓵᑦᑐᒥ ᓯᑯᓕᐊᕐᒥᒃ ᑕᐅᑐᓪᓗᓂ 
ᑕᐃᑦᓱᒪᓂᐅᑎᓪᓗᒍ, ᐃᒫᒃ, ᕿᒻᒦᑦ ᑕᐅᑐᑦᑕᖓᒍᑦ ᐊᒻᒪᓗ ᐃᓅᑉ ᑕᐅᑐᑦᑕᖓᒍᑦ. ᑭᓯᐊᓂ ᐃᓅᑉ 

ᑕᐅᑐᑦᑕᐃᓐᓇᖓᒍᑦ ᐱᓕᖅᑐᑦ ᐅᓪᓗᒥ, ᖃᒧᑕᐅᔭᒃᑯᑦ." (ᒨᓯᓯ ᕿᔪᐊᕐᔪᒃ)  
 

"ᐱᔭᕆᐊᖃᒻᒪᕆᑦᑐᖅ, ᐃᓛᒃ ᐊᑐᖅᑕᐅᖏᓐᓇᕆᐊᓕᒃ, ᐊᕘᓇ ᐃᖏᕐᕋᒍᒪ ᖃᐅᔨᓗᖓ ᐊᑦᑕᓇᕆᐊᖓ 
ᖃᐅᔨᑎᑦᓯᓂᐊᖅᑐᖓ ᐊᑦᑕᓇᕐᓂᖓᓂᒃ ᑕᐃᒃᑯᐊ ᑭᖑᓕᒃᑲ ᑖᕘᓈᕐᓂᐊᕐᒥᔪᑦ ᖃᐅᔨᒪᓂᐊᕐᒪᑦ 

ᐊᑦᑕᓇᕐᓂᖓᓂᒃ ᓯᑰᑉ. ᐊᑐᖅᑕᐅᔭᕆᐊᖃᒻᒪᕆᑦᑐᖅ, ᐅᖃᐅᔾᔨᖃᑦᑕᕆᐊᖃᖅᑐᑎᑦ..ᓲᕐᓗ ᐊᔾᔨᐅᑎᓪᓗᒍ 

ᐃᓄᑑᓗᖓ ᖃᒧᑕᐅᔭᕐᓂᕈᒪ ᑕᒪᐅᓈᕐᓗᖓ ᖃᐅᔨᓐᓂᕈᒪ ᐊᑦᑕᓇᕆᐊᖓ ᓵᑦᑐᑯᓘᒋᐊᖓ ᓯᑯ, 
ᖃᐅᔨᒪᓗᖓ ᐊᓯᕙᖅᓯᒪᔪᖃᕆᐊᖓ ᑕᐅᓇᓂ, ᑕᐃᒃᑯᐊ ᖃᐅᔨᒃᑲᖅᑕᐅᑦᓯᐊᑎᓐᓇᔭᖅᑕᒃᑲ, 

ᐊᑐᖅᓴᐅᓐᖏᒋᐊᖓ' ᑕᒪᓐᓇ ᓯᑯ ᐊᓯᐊᒎᕐᓂᐊᕐᒪᑕ'. ᐱᖕᒪᕆᐊᓘᕗᖅ, ᐱᔾᔪᑎᒋᓪᓗᒍ ᐊᓯᕙᖅᑎᓕᒫᑲᓴᐃᑦ 
ᒪᓕᖃᑦᑕᓲᖑᒻᒪᑕ ᖃᒧᑕᐅᔭᐅᑉ ᐃᓂᒥᓂᖏᓐᓂᒃ ᐊᓯᕙᖅᑎᐅᑉ ᐊᑐᖅᑕᒥᓂᖓᓂᒃ. ᐊᒻᒪᓗ ᐊᓯᕙᖅᑎ 

ᓵᑦᑐᒃᑰᕐᓂᐊᕈᓂ ᑭᖑᓕᖓ ᐊᓯᕙᖅᑐᖅᑕᐅᖅ ᒪᓕᑐᐃᓐᓇᓂᐊᖅᑐᖅ ᐃᓂᖏᓐᓂᒃ 'ᐃᒡᓕᓃᑦ' 
ᑕᕝᕗᖓᑦᓴᐃᓐᓇᖅ ᓇᖏᐊᕐᓇᖅᑐᒧᑦ ᐊᐃᔪᑦ, ᑕᐃᒪᐃᒻᒪᑦ ᖃᐅᔨᒃᑲᐃᖃᑦᑕᕆᐊᖃᖅᐳᓯ 

ᐃᓅᖃᑎᑦᓯᓐᓂᒃ…ᑕᐃᒫᑦᓴᐃᓐᓇᖅ ᒪᒃᑯᓂᖅᓴᐃᑦ ᐊᓯᕙᖅᑎᑐᖃᐅᒐᓗᐊᓪᓗ ᓇᓐᓂᐊᖃᑦᑕᓕᕋᑖᖅᑐᐃᑦ 
ᐃᓱᒫᓘᒋᖃᑦᑕᖅᑕᕗᑦ, ᑕᐃᒪᐃᒻᒪᑦ ᓈᓚᐅᑎᒃᑰᕈᑎᒋᓲᕆᕙᕗᑦ ᐅᓪᓗᕈᒻᒥᓴᕐᓇᒥ ᖃᐅᔨᒪᖁᓪᓗᒋᑦ 
ᓇᖏᐊᕐᓇᖅᑐᓂᒃ ᐊᒻᒪᓗ ᐃᖅᑲᐃᑏᓐᓇᖃᑦᑕᕐᓗᒋᑦ ᑖᑦᓱᒥᖓᑦᓴᐃᓐᓇᖅ ᓇᖏᐊᕐᓇᖅᑐᖃᕆᐊᖓ 
ᑕᐅᓇᓂ. ᐅᓪᓗᒥ ᐃᖏᕐᕋᔫᑎᒍᑦ ᐊᑐᖃᑦᑕᓕᖅᑎᓪᓗᑕ ᑕᕝᕙᐃᓐᓇᖅ ᐃᖏᕐᕋᓯᕋᑖᖅᑐᑦ ᐸᓐᓂᖅᑑᑉ 

ᓯᓚᑖᓅᑲᐅᑎᒋᔪᓐᓇᖃᑦᑕᓕᖅᑐᑦ ᐃᑲᕐᕋᐃᑦ ᐊᒥᓲᓐᖏᑐᓪᓘᓐᓃᑦ." (ᒨᓯᓯ ᓄᕙᖅᑭᖅ) 
 

ᓯᑯᒃᑯᑦ ᐊᓯᕙᕐᓂᖅ 
ᓯᑯ ᐊᑐᖅᑕᓪᓚᕆᐊᓘᒻᒪᑦ ᑐᕙᒃ ᐊᓯᕙᕐᕕᓪᓗᐊᑕᑑᒻᒪᑦ ᑭᓱᑐᐃᓐᓇᕐᓂᒃ ᑎᖕᒥᐊᓂᒃ ᐊᒻᒪᓗ ᐃᒪᕐᒥᐅᑕᕐᓂᒃ ᐸᓐᓂᖅᑑᒥᐅᑕᕐᓄᑦ 

ᐱᖕᒪᕆᐊᓗᖁᑎᒋᔭᐅᒻᒪᑦ; ᑭᓯᐊᓂᑦᑕᐅᖅ, ᐱᖕᒪᕆᐊᓘᒻᒥᔪᖅ ᓂᕿᑖᕐᕕᐅᖃᑦᑕᕐᒪᑦ ᓂᕿᓪᓗᐊᑕᕐᓂᒃ ᓲᕐᓗ ᐃᖃᓪᓕᐊᕐᕕᐅᓲᖑᓪᓗᓂ ᑕᓯᖏᑦ 
ᓯᓈᓃᑦᑐᑦ, ᑐᑦᑐᐃᑦ ᓂᕿᖃᕐᕕᖓ ᐅᕝᕙᓘᓐᓃᑦ ᓄᑦᑕᕐᓂᖏᓐᓄᑦ ᐅᑎᖅᑕᕐᕕᐅᖃᑦᑕᓲᖅ, ᐊᕿᒡᒋᓄᑦ ᐃᕐᓂᐅᕐᕕᒃ/ᓂᕆᓇᓱᒡᕕᒃ, ᐊᒻᒪᓗ 
ᑎᕆᒐᓐᓂᐊᓄᑦ ᒥᑭᒋᐊᕐᓂᐊᕐᕕᐅᓪᓗᓂ. ᓯᑯ/ᑐᕙᒃ ᓱᓕ ᐱᓪᓗᐊᑕᕆᔭᐅᔾᔪᑎᖃᕐᒥᔪᖅ ᑮᓇᐅᔭᓕᐅᒃᑲᓐᓂᕈᑎᒃᓴᓄᑦ ᖃᓕᕋᓕᓐᓂᐊᓂᕐᒧᑦ. 

 
"ᓯᑯ ᐱᖕᒪᕆᐊᓗᖁᑎᒋᒐᒃᑯ ᓂᕿᖃᐅᑎᑐᐊᕆᒐᒃᑯ, ᐊᓯᕙᖃᑦᑕᖅᑐᑕ ᓇᑦᓯᕐᕕᒋᖃᑦᑕᖅᑐᒍ, 
ᓇᑦᓯᐊᒥᓂᐊᐱᓐᓂᒃ, ᓇᑦᓯᐊᕌᐱᓐᓂᓪᓗ. ᐊᒻᒪᓗ ᓱᓕ ᒥᖅᑯᖅᑐᐊᐱᐅᓕᖅᑎᓪᓗᒋᑦ ᑕᒫᓂ ᓯᑰᑉ 

ᖄᖓᓃᑐᐃᓐᓇᖅᑐᐊᐲᑦ ᐆᑦᑐᐊᐲᑦ ᐊᖏᔪᑦᑎᑐᐃᓐᓇᐃᑦ ᓇᑦᓯᐊᕐᓂᒃ. ᑕᐃᒪᓐᖓᑦ ᓇᑦᓯᐊᕈᓚᐅᕋᒥᓂᒃ 
ᑕᒫᓂ ᓯᑰᑉ ᖄᖓᓃᖃᑦᑕᖅᓯᒪᔪᑦ ᓇᖕᒥᓂᖅ, ᑕᒪᒃᑯᐊ ᓇᑦᓯᕐᓂᐊᕆᐊᖏᑦ ᖁᕕᐊᓇᖅᑐᐊᓗᒃ."  

(ᒫᓇᓴ ᐃᕕᒃ) 
 
ᓇᑦᑏᑦ 

 ᐅᑭᐅᕋᑖᖅ ᐊᓯᕙᕐᕕᐅᔪᒪᓂᖅᓴᐅᔪᖅ ᓇᑦᓯᕐᓂᒃ ᐊᓪᓗᒃᑯᑦ, ᐊᐱᓯᒪᓐᖏᓂᖅᓴᐅᓪᓗᓂ ᓇᓂᓯᓴᕋᐃᓐᓇᓂᖅᓴᖅ ᐊᓪᓗᓂ 
ᑕᐅᑦᑐᖃᖅᑐᑎᒃ “ᓱᐱᓲᑎᑐᑦ ᐃᑯᒫᓗᓐᓂᒃ” ᓯᑯᒥ - ᖃᓐᓂᓚᐅᖅᑎᓪᓗᒍ ᔭᓐᓄᐊᓕᐅᑉ ᑭᖑᓂᖓᓂ ᐊᒡᓗᓯᐅᕐᓗᓂ 
ᐱᔭᕆᐊᑐᓂᖅᓴᒻᒪᕆᒃ. 

  ᐅᑭᐅᓪᓗᐊᒃᑯᑦ, ᐅᐸᑦᑕᐅᒐᔪᓐᓂᖅᓴᐃᑦ ᐃᒪᖅᑕᐃᑦ ᓇᑦᓯᓯᐅᕐᓂᐊᖅᑐᓄᑦ, ᓇᑦᓰᑦ ᐊᓂᖅᓵᑲᐃᓐᓇᕆᐊᖃᓲᖑᒻᒪᑕ (ᐳᐃᔩᑦ) 
ᐳᐃᖃᑦᑕᓂᖅᓴᐅᓲᖑᒻᒪᑕ ᓯᑯ ᓵᑦᑎᓪᓗᒍ - ᐃᖏᕐᕋᓂᖅᑯᖅᑐᓂᖅᓴᐃᑦ ᐅᕝᕙᓘᓐᓃᑦ ᓴᕐᕙᐃᑦ ᓇᑦᓯᓯᐅᕐᕕᐅᒐᔪᓐᓂᖅᓴᐃᑦ. 

 ᓇᑦᓯᕐᓂᐅᑎᓂᒃ ᓄᓗᔾᔨᕐᕕᐅᓲᑦ ᓇᒡᒍᑏᑦ ᐅᑭᐅᒃᑯᑦ ᑖᖃᑦᑕᓗᐊᖅᑎᓪᓗᒍ, ᓄᓇᐃᑦ ᓄᕗᖏᓐᓂ ᓄᓗᔾᔨᕋᔪᓐᓂᖅᓴᑦ, ᓇᒡᒍᑎᓘᓐᓃᑦ 
ᐊᑐᐊᖅᑕᐅᓪᓗᑎᒃ (ᐊᑐᐊᒐᖅ) ᐊᓪᓗᓯᐅᖅᑐᑎᒃ ᓵᓐᓂᖏᓐᓂ. 

 ᐅᐱᕐᖔᒃᑯᑦ, ᓇᑦᓯᐊᓯᐅᕈᒪᓂᖅᓴᐅᓲᑦ, ᓯᑯᒥ ᐆᑦᑑᑎᓪᓗᒋᑦ (ᐆᑦᑐᖅ) ᐅᓪᓗᖁᖅᑐᓕᖅᑎᓪᓗᒍ. 
 
ᐊᐃᕖᑦ 

 ᐊᐃᕕᖅᓯᐅᕐᓂᖅ ᐊᐅᔭᒃᑯᑦ ᐅᒥᐊᖅᑐᖅᑐᑎᒃ ᐊᐃᕕᖅᓯᐅᕋᔪᑦᑐᑦ, ᐊᐃᕖᑦ ᑭᕙᑭᑕᐅᑎᓪᓗᒋᑦ ᑐᕙᒥᓂᐅᑉ ᐳᑦᑖᑉ ᖄᖓᓃᑦᑐᑦ 
ᑲᑎᓐᓂᑯᒥᓂᕐᓂ ᐃᖏᕐᕋᓂᕐᒧᑦ ᑲᑎᑕᐅᓂᑯᒥᓂᕐᓂ. 

 ᐊᐃᕝᕕᖅᓯᐅᖅᑐᑦ ᐃᖏᕐᕋᓲᖑᓂᖅᓴᐅᔪᑦ ᑲᖏᖅᑐᐊᓘᑉ ᐹᖓᓄᑦ. 
 ᐊᐃᕕᖅᓯᐅᕐᓂᖅ ᐊᑦᑕᓇᓐᖏᓂᖅᓴᐅᔪᖅ ᑭᕙᑭᑕᐅᑎᓪᓗᒋᑦ ᑐᕙᒥᓂᕐᓃᑦᑐᑦ, ᐅᓗᕆᐊᓇᕐᓂᖅᓴᐅᒻᒪᑕ ᐃᒫᓃᑦᑎᓪᓗᒋᑦ. 

 
ᕿᓚᓗᒐᑦ ᖃᐅᓪᓗᖅᑐᑦ 

 ᕿᓚᓗᒃᑲᑦ ᐅᑕᖅᑭᐅᖅᑕᐅᓲᑦ ᖃᖅᑲᓂ ᐊᒻᒪᓗ ᕿᑭᖅᑕᖏᓐᓂ ᑲᖏᖅᑐᐊᓘᑉ ᐅᑕᖅᑭᐅᕕᓐᓂ, ᐊᒻᒪᓗ ᓯᓈᖓᓂᒃ 
ᕿᓚᓗᒐᕐᓂᐊᖅᑕᐅᒐᔪᑦᑐᑦ. 

 ᕿᓚᓗᒐᕐᓂᐊᖃᑦᑕᓚᐅᖅᓯᒪᔫᒐᓗᐊᑦ ᐅᐱᕐᖔᒃᑯᑦ ᐃᕐᓂᐅᕐᕕᖏᓐᓂ ᐃᓱᐃᑦᑐᓂ, ᑭᓯᐊᓂ ᐸᓐᓂᖅᑑᒥᐅᓄᑦ ᓄᖅᑲᖅᑎᑕᐅᓯᒪᔪᖅ 
ᑕᒪᓐᓇ ᕿᓚᓗᒐᐃᑦ ᓴᐳᑎᔭᐅᓯᒪᖁᓪᓗᒋᑦ ᓄᖑᐊᖁᓇᒋᑦ. 

 
ᓇᓄᐃᑦ 

 ᓇᓐᓂᐊᖅᑐᑦ, ᐅᓄᖔᓗᒃ ᐃᖏᕐᕋᓇᖅᑐᖅ ᑲᖏᖅᑐᐊᓘᑉ ᐹᖓᓄᑦ, ᓇᓄᐃᑦ ᑕᐅᓇᓃᒐᔪᓐᓂᖅᓴᐅᒻᒪᑕ ᐃᑭᕐᒥ ᐊᒻᒪᓗ ᐳᒃᑖᓂ. 
 ᑲᖏᖅᑐᓃᓲᖑᒻᒥᔪᑦ ᐊᒻᒪᓗ ᓯᓈᖓᓂ. 

ᑮᓇᐅᔭᓕᐅᕋᓱᐊᕈᑕᐅᔪᑦ ᐃᖃᓪᓕᐊᕐᓂᖅ 
 ᑮᓇᐅᔭᓕᐅᕈᑕᐅᓇᓱᐊᕈᑕᐅᔪᑦ ᖃᓕᕋᓕᓐᓂᐊᕐᓂᖅ ᐸᓐᓂᖅᑑᒥ, ᑭᓯᐊᓂ ᑲᖏᖅᑐᐊᓗᒻᒥᒃ ᐱᔭᐅᓲᑦ, ᑭᓯᐊᓂ ᓯᑯᑦᓯᐊᖅᓯᒪᑎᓪᓗᒍ 
ᑐᕙᑦᓯᐊᕆᑦᑎᓪᓗᒍ ᐱᓇᓱᐊᖅᑕᐅᒐᔪᓐᓂᖅᓴᐅᔪᑦ ᐅᑭᐅᒃᑯᑦ. 

 ᓯᑯᓯᒪᑦᓯᐊᕆᐊᖃᕐᒪᑦ ᐅᓄᖓᑲᓪᓛᓗᒃ ᐱᑕᖃᕐᓂᖓᓄᑦ ᐅᐸᑦᑕᐅᒍᒪᓲᒧᑦ (ᓲᕐᓗ, ᐃᑎᓂᖓᓂ, 300-ᓂᒃ ᖁᒻᒧᑦ) 
ᐱᑕᖃᑦᓯᐊᖅᑐᒦᒍᒪᓗᓂ ᑲᖏᖅᑐᐊᓗᒻᒥ, ᖃᓕᕋᓖᑦ ᐃᑎᔪᒥᐅᑕᐅᒻᒪᑕ. 

 
 
ᓂᕐᔪᑏᑦ ᓇᔪᒐᖏᑦ 

 ᐅᐱᕐᖔᒃᑯᑦ ᓯᓈᖓᓂ ᐊᒻᒪᓗ ᓴᕐᕙᓂ ᐅᐸᑦᑕᐅᒍᒪᒐᔪᒻᒪᑦ ᐃᒪᕐᒥᐅᑕᓄᑦ ᐊᒻᒪᓗ ᑎᖕᒥᐊᓄᑦ ᑐᓛᓄᑦ ᐅᑎᖅᑕᖅᑐᓄᑦ (ᓲᕐᓗ ᒥᑎᖅ 
(ᕿᖓᓛᖅ)), ᑕᒫᓂ ᐊᐳᒻᒥᒃ ᓄᓇᒥ ᐊᐅᑦᓰᕕᓖᑦ ᐃᕙᕕᒋᓛᕋᒥᐅᒃ - ᐅᐱᕐᖔᒃᑯᑦ ᓯᑯ ᓱᕋᑉᐸᓪᓕᐊᓕᖅᑎᓪᓗᒍ 
ᓂᕿᑦᓴᖃᑦᓯᐊᑐᒻᒪᕆᐊᓗᐃᑦ ᑕᐃᒃᑯᐊ ᓯᓈᖓᓂ, ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ ᓄᐊᓯᒪᓲᖑᔪᑦ ᓯᓈᖓᓂ. 

 ᐅᑲᓖᑦ ᓯᑯᒃᑰᖃᑦᑕᓲᖑᔪᑦ ᕿᑭᖅᑕᓄᐊᖅᑐᑎᒃ, ᑎᕆᒐᓐᓂᐊᑦ ᓯᑯᒃᑯᑦ ᓂᕿᑦᓴᖅᓯᐅᓲᑦ ᐅᐱᕐᖔᒃᑯᒃ ᓇᑦᓯᐊᓂᐊᖅᓯᑎᐊᓘᒐᒥᒃ, ᐊᒻᒪᓗ 
ᑐᑦᑐᑦ ᐃᑳᖅᑕᕐᕕᖃᓲᑦ ᑲᖏᖅᑐᓂᒃ ᓯᑯᒃᑯᑦ, ᐅᕝᕙᓘᓐᓃᑦ ᕿᑭᖅᑕᓄᑦ.  

 
ᓇᑦᑏᑦ 

 ᓇᑦᑏᑦ ᐊᓪᓗᓕᐅᖅᓯᒪᐃᓐᓇᓲᖑᔪᑦ ᐅᑭᐅᓕᒫᖅ ᓯᑯ ᐃᔾᔪᓂᕆᔪᓐᓇᖅᑕᓕᒫᒥᓂᒃ ᐃᔾᔪᓯᓯᒪᒐᓗᐊᖅᐸᑦ, ᑭᓯᐊᓂ 
ᓵᓐᓂᖅᓴᓃᒐᔪᓐᓂᖅᓴᐃᑦ, ᐊᒻᒪᓗ ᓇᒡᒍᑎᒃᑰᖓᔪᑦᑐᑎᒃ ᐊᓪᓗᒥᓂᒃ ᐋᖅᑭᑦᓯᒪᑦᓯᓪᓗᑎᒃ ᐅᕝᕙᓘᓐᓃᑦ ᖃᓂᒋᔭᖏᓐᓃᒐᓱᐊᓲᑦ ᓴᕐᕙᐃᑦ 
ᐊᒻᒪᓗ ᓯᓈᖓᓂ. 

 ᓇᑦᑏᑦ ᑐᕙᖕᒥᒃ ᑕᑎᖃᓪᓚᕆᑦᑐᑦ ᓇᑦᓯᐊᖅᓯᑎᓕᐅᕐᕕᒋᖃᑦᑕᕋᒥᐅᒃ ᐊᒻᒪᓗ ᐃᕐᓂᐅᕐᕕᒋᓪᓗᒍ - ᓇᑦᓯᐊᖅᓯᑎᓕᐅᖅᓯᒪᓲᑦ ᓯᑰᑉ 
ᖄᖓᓂ ᐊᐳᑎᐅᑉ ᐃᑭᐊᖓᓂ, ᒪᓃᓛᓂ ᓇᑦᓯᐊᖅᓯᑎᖃᕋᔪᑦᑐᖅ ᐊᐱᓯᒪᓂᖅᓴᐅᓲᖑᓂᖓᓄᑦ ᐊᑐᐃᓐᓇᐅᓂᖅᓴᐅᒻᒪᑦ (ᑭᓯᐊᓂᑦᑕᐅᖅ 
ᐊᖑᑏᑦ ᐃᓐᓇᐃᑦ ᐊᒻᒪᓗ ᓇᑦᓯᐊᕕᓃᑦ ᓯᑎᓕᐅᖅᓯᒪᓲᖑᒻᒥᔪᑦ). 

 ᐆᑦᑑᑎᓪᓗᒋᑦ (ᐆᑦᑐᖅ) ᐅᐱᕐᖔᒃᑯᑦ ᒪᒫᓕᓲᑦ, ᒥᖅᑯᑐᖃᖓ ᐲᔭᖅᐸᓪᓕᐊᓕᖅᑎᓪᓗᒍ ᐊᒻᒪᓗ ᓄᑖᒥᒃ ᒥᖅᑯᑖᖅᐸᓪᓕᐊᓕᖅᑐᓂ - 
ᒥᖅᑯᖅᑑᓚᐅᖅᑐᑎᒃ ᓇᑦᓯᐊᒥᓂᕈᓲᑦ ᐱᓗᐊᖅᑐᒥ, ᓇᑦᓯᐊᓄᑦ ᐃᓕᖓᓗᐊᓐᖑᐊᖅᑐᖅ, ᑕᐃᒫᒃ ᑕᒪᓐᓇ ᖃᖁᖅᑕᖅ ᒥᖅᑯᖓ 
ᐃᓇᖏᖅᑕᐅᕙᓪᓕᐊᓯᓲᖅ, ᐊᒻᒪᓗ ᕿᕐᓂᖅᑐᒥ ᒥᖅᑯᖅᑖᖔᓕᖅᑐᑎᒃ (ᓇᑦᑎᐊᒥᓂᕈᖅᐸᓪᓕᐊᔪᖅ). 

 ᓇᑦᓯ ᓄᒃᑕᓲᖑᔪᑦ ᒪᓕᒃᑐᑎᒃ ᑐᕙᐃᖅᐸᓪᓕᐊᓂᖓᓂᒃ, ᑲᖏᖅᑐᓄᑦ ᐅᐱᕐᖔᓪᓚᕆᐅᓕᖅᑎᓪᓗᒍ (ᐳᓚᑦᑐᖅ) ᐊᒻᒪᓗ ᓄᐊᑦᑐᑎᒃ 
ᑲᑎᑦᑐᑎᒃ ᑲᖏᖅᑐᓄᑦ ᓯᑯᑕᕐᓄᑦ ᓯᑯᐊᖅᐸᓪᓕᐊᓕᖅᑎᓪᓗᒍ ᐅᑭᐊᑦᓵᒃᑯᑦ. 

 
ᐊᐃᕖᑦ 

 ᐊᐃᕖᑦ ᑐᕙᒥᓂᕐᓃᒐᔪᓐᓂᖅᓴᐅᔪᑦ ᐃᑭᕐᒥ, ᑭᓯᐊᓂ ᑲᖏᖅᑐᐊᓗᒻᒨᓚᐅᓪᓚᓲᖑᒻᒥᔪᑦ ᑐᕙᑐᖃᕐᓃᑦᑐᑎᒃ ᖁᑦᑎᑦᑐᒦᓐᖔᖅᑐᓂᒃ. 
 ᐊᓪᓛᑦ ᐅᑭᐅᒃᑯᑦ, ᓯᑯ ᓯᖁᑦᑎᖅᓯᒪᓕᖅᑎᓪᓗᒍ ᐊᐃᕕᖅᓯᐊᕐᓇᓲᖅ ᑐᕙᒥᓂᕐᓃᑦᑐᓂᒃ ᐆᑦᑐᕐᓂᒃ (ᐆᑦᑐᖅ); ᑕᐃᒪᐃᒻᒪᑦ, ᐊᐃᕕᕐᓂᒃ 
ᑕᑯᓇᕐᓂᖅᓴᐅᔪᖅ ᑲᖏᖅᑐᐊᓘᑉ ᐹᖓᓂ. 

 
ᓇᓄᐃᑦ 

 ᓇᓄᖃᓲᖑᔪᖅ ᓇᓂᑐᐃᓐᓇᑦᓯᐊᖅ ᓯᑯᒥ, ᐃᒪᐃᑦ ᖃᓂᒋᔮᓃᒐᔪᓐᓂᖅᓴᐃᑦ ᐅᕝᕙᓘᓐᓃᑦ ᓯᖁᑦᑎᖅᓯᒪᔪᓂ. 
 ᓂᕿᑦᓴᖅᓯᐅᓲᑦ ᓯᑯᒥ, ᐱᓗᐊᖅᑐᒥ ᓇᑦᓯᐊᑯᓗᓐᓂ ᓯᑎᖏᓐᓃᑦᑐᓂᒃ ᓱᓕ ᐅᕝᕙᓘᓐᓃᑦ ᐅᐱᕐᖔᒃᑯᒃ ᐆᑦᑐᕐᓂᒃ, ᑕᐃᒪᐃᒻᒪᑦ ᓇᓄᐃᑦ 
ᓄᕗᓐᓃᒐᔪᑦᑐᑦ ᓯᔭᒥ ᒪᓃᓐᓂᖓᓂ ᐊᒻᒪᓗ ᓇᑦᓯᐊᖅᓯᑎᖃᕐᓂᖅᓴᐅᓲᖑᒻᒪᑦ. ᓇᑦᓯᖃᑦᑕᓲᖑᒻᒥᔪᑦ ᐊᒡᓗᒃᑯᑦ ᐅᕝᕙᓘᓐᓃ ᓯᓈᖓᓂ. 

 
 
ᖃᐅᔨᓴᖅᑕᐅᔪᖅ ᐊᓯᔾᔨᕐᓂᐅᔪᖅ 

ᐸᓐᓂᖅᑑᒥᐅᑕᑦ ᖃᐅᔨᖃᑦᑕᖅᓯᒪᔪᑦ, ᐊᒻᒪᓗ ᐊᑑᑎᖃᑦᑕᖅᑐᑎᒃ, ᐊᓯᔾᔨᐸᓪᓕᐊᔪᒻᒪᕆᐊᓘᑎᓪᓗᒍ ᓄᓇᖓᑕ ᓯᓚᖓ ᐊᒻᒪᓗ ᓯᑰᑉ 
ᖃᓄᐃᓐᓂᖓᓂᒃ. 

 ᑕᑯᓯᒪᓪᓗᑎᒃ ᐊᓯᔾᔨᕐᓂᐅᔪᒥᒃ ᐅᖃᐅᓯᐅᒐᔪᓚᐅᖅᑐᖅ ᐅᑭᐅᓂᒃ ᐊᒥᓲᓗᐊᓐᖏᑦᑐᓂ ᖄᖏᖅᑐᓂ ᐊᓯᔾᔨᖅᓯᒪᔪᒻᒪᕆᐅᒋᐊᖓ 
(ᓇᓗᓇᐃᖅᑕᐅᓪᓗᓂ 2000-ᒥᓂᒐᓚᒃ-ᐅᑉᓗᒥᒧᑦ), ᓯᑯᖓ ᐊᔾᔨᐅᔪᓐᓃᖅᑐᓂ ᐅᐱᕐᖔᒃᑯᑦ ᐊᒻᒪᓗ ᐅᑭᐊᑦᓵᖓᓂ 2004 
ᐅᖃᐅᓯᓪᓗᐊᑕᕆᔭᐅᖃᑦᑕᓚᐅᖅᑐᖅ (ᐱᐅᓐᖏᓂᖅᐹᖑᓯᒪᔪᖅ ᐅᓪᓗᒥᒧᑦ ᐊᐅᖃᑦᑕᕐᓂᕆᓕᖅᑕᖓ ᐊᓯᔾᔨᖅᓯᒪᓕᕐᓂᖓ ᐊᒻᒪᓗ 
ᓯᑯᓇᓵᖃᑦᑕᕐᓂᖓ. ᐅᑭᐅᖑᖅᑲᐅᔪᓂ ᑕᓪᓕᒪᓂᒃ ᖁᓕᓄᑦ ᐱᓴᕋᐃᓕᖅᐸᓪᓕᐊᑐᐃᓐᓇᖅᑐᖅ ᓯᑯᖃᑦᑕᕐᓂᖓ ᐊᐅᖃᑦᑕᕐᓂᖓᓗ, 
ᓯᓈᖓ ᖃᓪᓕᕙᓪᓕᐊᑐᐃᓐᓇᖅᑐᓂ, ᖃᓕᕋᓕᓐᓂᐊᕕᒃᓴᐅᖏᓐᓂᖅᓴᐅᖃᑦᑕᓕᖅᑐᓂ, ᐊᒻᒪᓗ ᓵᓐᓂᖅᓴᐅᓕᖅᑐᓂ ᑐᕙᖓ ᓯᑯᖓ 
ᐅᖃᐅᓯᐅᓚᐅᕐᒥᔪᑦ. 

 ᐊᓯᔾᔨᕐᓂᐅᔪᑦ ᓇᓗᓇᐃᖅᑕᐅᓯᒪᕗᑦ ᐆᑦᑑᑎᒋᔭᐅᓪᓗᓂ 1980-ᖏᓐᓂ ᖃᓄᐃᓐᓂᕆᖃᑦᑕᓚᐅᖅᑕᖓ, ᑭᓯᐊᓂ ᑕᐃᑲᓐᖓᓂᒃ 1930-
ᖏᓐᓂᒃ 1960-ᖏᓐᓄᑦ ᐊᑐᖅᑕᐅᖃᑦᑕᓚᐅᕐᒥᔪᑦ ᐆᑦᑐᑎᒋᔭᐅᓪᓗᑎᒃ ᖃᐅᔨᒪᔾᔪᑎᒋᔭᐅᓪᓗᑎᒃ ᓯᑯᖃᑦᑕᕐᓂᐅᓚᐅᖅᑐᖅ ᐊᒻᒪᓗ 
ᐊᐅᓚᓂᐅᖃᑦᑕᓚᐅᖅᑐᖅ, ᐊᒻᒪᓗ ᓯᓈᖓᑕ ᓱᑯᑦᓯᐊᓃᓐᓂᖓ (ᐃᓐᓇᐃᑦ ᐅᑭᐅᖏᓂᒃ ᐊᒻᒪᓗ ᐊᓯᕙᖅᑏᑦ ᐊᐱᖅᓱᖅᑕᐅᓚᐅᖅᑐᑦ 
ᖃᖓᐅᓂᒥᓂᖓᓂᒃ ᓇᓗᓇᐃᕆᑎᓪᓗᒋᑦ ᒪᓕᒃᓯᒪᖃᑦᑕᓚᐅᖅᑐᖅ). 

ᓇᐃᓈᖅᓯᒪᔪᖅ ᖃᐅᔨᔭᐅᓯᒪᓂᑰᔪᓂ ᓇᓗᓇᐃᖅᑕᐅᓯᒪᔪᓂ ᐊᒻᒪᓗ ᐊᓯᔾᔨᐸᓪᓕᐊᓂᐅᔪᖅ ᐸᓐᓂᖅᑑᒥ ᖃᓂᒋᔮᓂᓗ. 
ᖃᐅᔨᔭᐅᖃᑦᑕᖅᓯᒪᓂᑰᔪᑦ ᖃᑦᓯᐅᓂᖏᑎᒍᑦ ᓇᓗᓇᐃᖅᓯᓚᐅᖅᑐᑦ ᐊᓯᔾᔨᕐᓂᐅᔪᒥᒃ.  
  
ᓇᓗᓇᐃᖅᓯᒍᑎ ᐊᓯᔾᔨᕐᓂᐅᔪᖅ ᖃᐅᔨᓯᒪᔪᑦ 
ᓯᓈᖓᓂ a) ᓄᓇᓕᒻᒧᑦ ᖃᓂᓐᓂᖅᓴᐅᓕᖅᑐᖅ 

b) ᓯᖁᑦᑏᓇᕐᓂᖅᓴᐅᖃᑦᑕᓕᖅᑐᖅ  
a) 13 
b) 3 

ᓯᓚ a) ᓇᓗᓇᖅᓯᔪᖅ 
b) ᐊᓄᕌᖃᑦᑕᓂᖅᓴᐅᓕᖅᑐᖅ 
c) ᐆᓇᕐᓂᖅᓴᐅᓕᖅᑐᖅ 

a) 4 
b) 3 
c) 8 

ᓯᑯᓂᖓ a) ᐊᑯᓂᐅᓂᖅᓴᖅ/ᓱᒃᑲᐃᓂᕐᓴᖅ 
ᖁᐊᖅᐸᓪᓕᐊᓂᖓ 

b) ᓯᑯᓇᓵᕐᓂᖅᓴᖅ 
c) ᐊᔾᔨᐅᔪᓐᓃᖅᑐᖅ ᓯᑯᖓ 

(ᖁᐊᓐᖏᓂᖅᓴᐅᖃᑦᑕᓕᖅᑐᖅ) 

a) 3 
 
b) 8 
 
c) 6 

ᓯᑯᐃᕐᓂᖓ a) ᐊᐅᓴᕋᐃᓐᓂᖅᓴᖅ / 
ᓯᖁᑦᑎᓴᕋᐃᓐᓂᖅᓴ 

b) ᐊᐅᑦᓵᓕᓗᐊᖃᑦᑕᓕᖅᑐᖅ 

a) 12 
b) 8 

ᓯᑰᑉ ᐃᔾᔪᓂᖓ a) ᓵᓐᓂᖅᓴᐅᓕᖅᑐᖅ a) 7 
 
ᓯᓈᖓ 

 ᓯᓈᖓ ᐊᕐᕌᒍᑕᒫᑦ ᐊᓯᔾᔨᖃᑦᑕᕐᒪᑦ ᖃᖏᖅᑐᐊᓗᒻᒥ, ᓇᓗᓇᐃᔭᖅᑕᐅᔾᔪᑎᖃᓚᐅᖅᑐᖅ ᑖᑦᓱᒥᖓᑦᓴᐃᓐᓇᖅ ᓯᓈᖓ 
ᖃᓪᓕᕙᓪᓕᐊᑐᐃᓐᓇᓕᕆᐊᖓ ᐸᓐᓂᖅᑑᑉ ᑲᖏᖅᑐᖓᑕ ᐹᖓᓄᑦ ᐅᑭᐅᒃᑯᑦ ᐅᐱᕐᖔᑯᓪᓗ. 

 ᐅᖓᓯᓐᓂᖅᐹᖅ ᓯᓈᖓ ᓇᓗᓇᐃᖅᑕᐅᓚᐅᖅᑐᖅ 1980-ᖏᓐᓂ, ᐊᒻᒪᓗ 1984-ᒐᓚᒻᒥ (ᐊᓄᕆᒧᑦ ᐃᖏᕐᕋᓂᕐᓄᓪᓗ 
ᐱᔭᐅᓗᐊᓚᐅᖅᑐᖅ ᑕᐃᑲᓂ ᐊᕐᕌᒍᒥ) - ᑭᓯᐊᓂ ᐅᓪᓗᒥᐅᓕᖅᑐᖅ ᑲᖏᖅᑐᐊᓗᒃ ᓄᓐᓂᓚᐅᓪᓚᑐᐃᓐᓇᖃᑦᑕᓕᕐᒪᑦ, ᐊᓪᓛᑦ 
‘ᑕᐃᒎᓯᖓ’ ᓄᓂᖅ ᐊᑐᖅᑕᐅᓗᐊᕈᓐᓃᖅᑐᖅ ᑕᐃᒪᐃᒐᔪᐊᓕᕐᓂᖓᓄᑦ. ᑕᐃᒪᐃᑎᓪᓗᒍ ᐃᒪᐃᓐᓇᐅᖏᓐᓂᖅᓴᐅᖃᑦᑕᓕᖅᑐᖅ 
ᑲᖏᖅᑐᐊᓗᒃ ᐊᒻᒪᓗ ᐊᑦᓱᕈᕐᓇᓂᖅᓴᐅᓕᖅᑐᓂ ᐃᖃᓪᓕᐊᕐᕕᒋᓇᓱᒋᐊᖓ ᑮᓇᐅᔭᓕᐅᕈᑎᒃᓴᓂᒃ. 

 ᓯᓈᖓ ᐋᖅᑭᑦᓯᒪᑦᓯᐊᖃᑦᑕᕈᓐᓃᑎᓪᓗᒍ ᐅᑭᐅᕋᓴᒐᓛᓂ, ᐃᓚᖓ ᓯᖁᒥᓐᓂᐅᓴᓂᖅᓴᐅᓕᖅᑐᖅ ᑐᕙᖓ.  
 

"ᓄᓐᓂᖅ" ᑕᒪᐅᓈᖓᓇᔭᖅᑐᖅ ᑕᒪᐅᓇᓗ (ᑕᑯᔭᐅᑎᑦᑎᓪᓗᓂ), ᑕᐃᒎᓯᖅᑖᓲᖑᒻᒪᑦ ᓄᓐᓂᕐᒥᒃ, 
ᑕᒪᐅᓇᓕᒫᑦ ᓯᑯᓯᒪᓇᔭᖅᑐᖅ, ᓲᕐᓗ ᓯᓈᖓ ᐅᕙᓃᒐᔭᖅᑐᖅ ᐅᕙᓂᓘᓐᓃᑦ, ᑕᐃᒎᓯᓕᒃ ᓄᓂᖅ. 

ᑕᒪᐅᓇᓕ ᓄᓂᒪᕆᓐᓇᔭᖅᑐᖅ…ᑕᐃᒪᐃᖃᑦᑕᖅᐸᑦ ᓱᓕ ᒫᓐᓇ ᖃᓂᓐᓂᓴᒻᒪᕆᐊᓗᒃ, ᐊᓯᕙᖅᑎᓄᑦ 
ᐅᖃᐅᓯᐅᖃᑦᑕᖅᑐᖅ ᓯᓈᖓ ᐅᖓᓯᑦᑐᐊᓘᒋᐊᖓ ᑕᐃᒫᑎᒋ ᖃᓂᓐᖏᒐᐃᒻᒪᑦ, ᑭᓯᐊᓂᓕ 

ᖃᓂᓐᓂᖅᓴᐅᖃᑦᑕᓕᖅᑐᖅ… ᑕᐃᒫᑦ ᐊᓯᕙᖅᑎᒥᒃ ᐅᖃᖅᑐᖃᖅᐸᑦ ᓯᓈᖓ ᐅᖓᓯᑦᑐᐊᓗᒃ, 
ᐅᕙᓂᑦᓯᐊᖅᑐᖅ." (ᐲᑦᕈᓯ ᖄᐱᒃ) 

 
ᓯᓚ 

 ᑕᐃᒫᑦᓴᐃᓐᓇᖅ ᐊᔾᔨᒌᖃᑦᑕᖏᓐᓂᖓᑐᑦ ᐊᕐᕌᒍᕋᐃᒻᒪᑦ ᓯᑯ, ᑕᐃᒫᑦᓴᐃᓐᓇᖅ ᓯᓚ - ᑭᓯᐊᓂ ᐊᔾᔨᒌᓐᖏᑦᑐᑦ ᖃᐅᔨᔭᐅᓂᑰᔪᑦ 
ᓴᖅᑭᖅᑕᐅᓚᐅᖅᑐᑦ ᐅᖅᑰᓯᕙᓪᓕᐊᑐᐃᓐᓇᕐᓂᖓ ᐅᑭᐅᖑᓚᐅᓪᓚᑎᑦᑎᖃᑦᑕᕈᓐᓃᖅᑐᖅ ᐊᒻᒪᓗ ᐊᑯᓂᐊᓗᒃ ᐊᐅᔭᐅᖃᑦᑕᓕᖅᑐᖅ: 

o ᓯᑯᖃᖃᑦᑕᕐᓂᖓ ᓇᐃᓐᓂᖅᓴᐅᓕᖅᑐᖅ; 
o ᖃᒧᑕᐅᔭᕐᓇ ᓇᐃᓐᓂᖅᓴᐅᓕᖅᑐᖅ; 
o ᐅᑭᐊᑦᓵᒃᑯᑦ ᕿᓱᖃᑦᑕᕈᓐᓃᖅᑐᖅ, ᐅᕝᕙᓘᓐᓃᑦ ᓯᓈᖓᓂ;  
o ᖁᓕᑦᑕᖅᓯᒪᖃᑦᑕᕆᐊᑐᒍᓐᓃᖅᑐᖅ (ᐃᓛᒃ ᐃᔾᔨᓕᓗᐊᖃᑦᑕᕈᓐᓃᕐᒪᑦ/ᓂᓪᓚᓱᓗᐊᖃᑦᑕᕈᓐᓃᕐᒪᑦ); 
o ᑐᐱᖅᓯᒪᑐᐃᓐᓇᕐᓗᓂ ᓈᖕᒪᖃᑦᑕᓕᖅᑐᖅ ᔭᓐᓄᐊᓕ ᕕᑉᕗᐊᓕᒥᓗ, ᑕᐃᑦᓱᒪᓂᓕ ᐃᓪᓗᕕᒐᖃᕆᐊᖃᖃᑦᑕᓚᐅᕐᒪᑦ; 
o ᐊᑯᓂᐅᓂᖅᓴᖅ ᐅᒥᐊᖅᑐᕐᓇᖃᑦᑕᓕᖅᑐᖅ ᐃᒪᒃᑯᑦ; ᐊᒻᒪᓗ, 
o ᓯᑯᒐᓱᐊᑯᑕᐅᔭᕐᓂᖅᓴᐅᖃᑦᑕᓕᖅᑐᖅ ᐊᐅᑯᑕᐅᔭᕐᓂᖅᓴᐅᓇᓱᐊᖃᑦᑕᓕᖅᑐᓂᓗ (ᑕᒪᒃᑮᓐᓄᑦ). 

 
 ᐃᓐᓇᐃᑦ ᐊᒻᒪᓗ ᐊᓯᕙᖅᑎᒻᒪᕇᑦ ᐱᔭᕆᐊᑐᓈᖅᓯᓯᒪᓂᖅᓴᐅᖃᑦᑕᓕᖅᑐᑦ ᓯᓚᐅᑉ ᖃᓄᐃᓛᕐᓂᖓᓂᒃ 
ᓇᓗᓇᐃᖅᓯᔾᔪᑕᐅᖃᑦᑕᓚᐅᖅᑑᒐᓗᐊᑦ ᓯᓚᒧᑦ, ᐊᓯᔾᔨᓛᕐᓂᖓᓄᑦ, ᓈᖕᒪᖃᑦᑕᕈᓐᓃᕐᒪᑕ (ᓲᕐᓗ, ᓯᓚᒧᑦ ᐊᑕᓪᓚᕆᑦᑐᑦ ᓄᕗᔭᐃᑦ 
ᖃᓄᐃᓕᖓᓂᖏᑦ ᐅᕝᕙᓘᓐᓃᑦ ᑕᖅᓴᖏᑦ), ᓇᓗᓇᖅᓯᓯᒪᓕᕐᒪᑕ. 

 ᓂᑦᑕᕿᑦᓯᐊᖃᑦᑕᓂᖅᓴᐅᓚᐅᖅᑐᖅ, ᑭᔾᔨᑦᓯᐊᖅᑐᓂ, ᐊᑯᓂᐅᓂᖅᓴᖅ (ᐅᓪᓗᕋᓴᐅᓂᖅᓴᑦ), ᐅᑭᐅᓂ ᖄᖏᖅᑐᓂ. 
 ᑕᐃᑦᓱᒪᓂᐅᑎᓪᓗᒍ, ᐅᐊᓐᓂᓂᖅᓴᐅᖃᑦᑕᓚᐅᖅᑐᖅ ᐊᓄᕆ ᐅᑭᐅᒃᑯᑦ, ᐊᒻᒪᓗ ᓂᒡᒋᖃᑦᑕᖅᑐᓂ ᐊᐅᔭᒃᑯᑦ; ᑭᓯᐊᓂᓕ, ᓇᑭᑐᐃᓐᓇᖅ 
ᐊᓄᕌᖃᑦᑕᖅᑑᔮᓕᖅᑐᖅ ᖃᖓᐅᒐᓗᐊᖅᐸᑦ. 

 ᐅᖅᑰᓯᕙᓪᓕᐊᑎᓪᓗᒍ ᓯᓚ ᐃᓱᒫᓘᑕᐅᔪᖅ ᐊᓄᕆᕕᐅᒐᔪᑦᑐᑦ ᑭᐳᖔᕐᓂᐊᕆᐊᖏᓐᓂᒃ, ᖃᓄᐃᓐᓂᐊᕐᓂᖏᓐᓄᑦ 
ᓇᓗᓇᖅᓯᑲᓐᓂᕈᑕᐅᓗᑎᒃ. 

 ᑕᒪᐃᓐᓄᓪᓕ, ᐊᓄᕆᑐᓂᖅᓴᐅᔫᔮᓕᖅᑐᖅ, ᑕᒪᓐᓇᑦᑕᐅᖅ ᓇᓗᓇᖅᓯᓯᒪᒍᑎᒋᒻᒥᔭᖓ ᓯᓚᐅᑉ ᖃᓄᐃᓛᕐᓂᖓᓂᒃ 
ᖃᐅᔨᒪᓇᓱᐊᕐᓂᕐᒧᑦ. 

 ᐃᓚᖏᑦ ᐅᖃᐅᓯᐅᓚᐅᕋᓗᐊᖅᑎᓪᓗᒋᑦ ᓯᓚᐅᑉ ᐅᖅᑰᓯᕙᓪᓕᐊᓂᖓᓄᑦ, ᐃᓱᒪᒋᔭᐅᓚᐅᕐᒥᔪᖅ ᑕᕆᐅᕐᒦᓐᖔᖔᑦᑕᕆᐊᖓ - 
ᓯᓚᒥᐅᓐᖏᑦᑐᖅ - ᐆᓇᖅᓯᕙᓪᓕᐊᖔᑦᑕᕆᐊᖓ. ᐃᓚᖓᖃᐃ ᐃᒥᐅᑉ ᓂᓪᓕᓇᓕᕇᓐᓂᖏᑦ ᑕᕆᐅᒥ ᐃᑎᓂᖅᓴᐅᓕᕐᒪᑕ, ᑕᐃᒫᒃ 
ᐳᒃᑕᖃᑦᑕᓂᖅᓴᐅᓕᖅᑐᖅ ᐃᒥᖅ ᓂᓪᓕᓇᓐᖏᓂᖅᓴᐅᑎᑦᑎᓪᓗᓂ. 

 
"ᐊᒻᒪᓗ ᐅᓪᓗᒥᐅᔪᖅ ᐱᖃᓕᕋᑦᑕ ᑖᒃᑯᐊ ᓄᕗᔭᐃᑦ ᑕᑯᑐᐃᓐᓇᕐᓗᒋᑦ, ᐊᓪᓛᑦ 

ᐅᑭᐅᓪᓚᕆᐊᓘᒐᓗᐊᖅᑎᓪᓗᒍ ᕿᕐᓂᖅᑖᓗᐃᑦ ᓄᕗᔭᐃᑦ ᖃᐅᔨᒪᔾᔪᑎᒋᓇᔭᖅᑕᕋᓗᐊᕗᑦ 
ᐅᖅᑰᑲᐃᓐᓇᓚᖓᓕᕐᒥᒋᐊᖓ, ᐅᓪᓗᖅ ᐊᑕᐅᓯᖅ ᒪᕐᕉᓘᓐᓃᑦ. ᑭᓯᐊᓂ ᑕᐃᒪᐃᖃᑦᑕᕈᓐᓃᖅᑐᖅ, ᑕᒪᒃᑯᐊ 

ᑕᒪᔾᔭ ᐊᓯᔾᔨᕈᑎᒋᓯᒪᓕᖅᑕᖏᑦ, ᑕᐃᒪᐃᒃᐸᓚᐅᕋᓗᐊᖅᑎᓪᓗᒍ ᑭᖑᓂᑦᑎᓐᓂ ᖃᐅᔨᒪᔾᔪᑕᐅᕙᔪᔪᑦ 
ᖃᓄᐃᓛᕐᓂᐊᓂᒃ ᓯᓚᐅᑉ. ᑭᓯᐊᓂᓕ ᐅᓪᓗᒥ ᑕᐃᒪᐃᖃᑦᑕᕈᓐᓃᖅᑐᖅ, ᑕᒪᒃᑯᐊ ᖃᓄᐃᓕᖓᓂᖏᑦ 
ᓄᕗᔭᐃᑦ ᓲᕐᓗ ᐅᖅᑰᓛᖅᑑᔮᕋᓗᐊᖅᑐᓂᒃ ᑕᐃᒪᐃᑉᐸᒍᓐᓃᖅᑐᖅ, ᕿᕐᓂᖅᑐᑐᐃᓐᓈᓘᖃᑦᑕᓕᖅᑐᖅ 

ᑖᕐᓂᐅᓪᓗᑎᒃ ᓄᕗᔭᐃᑦ. ᓯᓚᐅᑉ ᖃᓄᐃᓐᓂᖓ ᖃᐅᔨᒪᔾᔪᑎᒋᖃᑦᑕᔪᔭᕗᑦ ᓄᕗᔭᑎᒍᑦ 'ᐋᖅᑭᑦᓯᒪᓂᖏᑦ' 
ᑭᖑᓂᕆᓕᖅᑕᑎᓐᓂ ᑕᐃᒪᐃᑉᐸᒍᓐᓃᖅᑐᖅ. ᑕᒪᒃᑯᐊᖑᑎᓪᓗᒋ ᐅᖅᑯᒐᔭᓐᖑᐊᓕᕋᓗᐊᖅᑐᓂ 

ᑕᐃᒪᐃᑉᐸᒍᓐᓃᖅᑐᖅ, ᓄᕗᔭᑎᒍᑦ ᑕᑯᑦᓴᐅᒐᓗᐊᖅᑐᓂ." (ᒨᓯᓯ ᕿᔪᐊᕐᔪᒃ) 
 

ᖃᖓᒃᑯᑦ ᓯᑯᕙᓪᓕᐊᓲᖑᓂᖓ 
xy0p3isJ5 dxc5b3isJu5 Nw~N6bsymJ5 b}?~i ttC6ymJi5 m2WZ3u5 g[oxi5. 

 
 ᐊᓯᔾᔨᖅᓯᒪᓕᕐᓂᖓ ᐊᓄᕆᐅᑉ ᓯᑯᓇᓵᖅᑎᑦᓯᓂᕐᒧᑦ ᐊᒃᑐᐊᔪᖅ, ᐊᓄᕌᖃᑦᑕᓂᖅᓴᐅᓕᖅᑎᓪᓗᒍ ᓯᑯᓇᓵᖅᑎᑦᓯᖃᑦᑕᖅᑐᓂ 
ᒪᓪᓕᕐᓂᖓᓄᑦ, ᐅᕝᕙᓘᓐᓃᑦ ᐊᓄᕆ ᓯᑯᐊᕋᔭᓕᖅᑑᒐᓗᐊᒥᒃ ᓱᐱᓯᑐᐃᓐᓇᖃᑦᑕᕐᒪᑦ. ᓱᓕᒃᑲᓐᓂᖅ, ᓯᑯᐊᖃᑦᑕᕐᓂᐅᔪᑦ 
ᑭᖑᕙᖅᓯᒪᔫᔮᕈᑎᖏᑦ, ᓲᕐᓗ: 

o ᓯᑯᕚᓪᓘᑎ ᓯᑯᑦᓯᐊᓐᖏᒐᐃᒻᒪᑦ, ᐅᕝᕙᓘᓐᓃᑦ ᑕᕝᕙᓃᖏᓐᓇᖅᑐᓂ ᐊᕐᕌᒍᒧ; 
o ᐅᐃᒍᐊᖅ ᐲᓴᕋᐃᓐᓂᖅᓴᐅᖃᑦᑕᓕᖅᑐᖅ, ᐊᒻᒪᓗ ᐊᑯᓚᐃᑦᑐᒥᒃ; 
o ᐃᖏᕐᕋᓂᖅᑯᖅᑐᔪᑦ ᓯᑯᖃᑦᑕᕈᓐᓃᖅᑐᑦ ᓯᑯᖃᑦᑕᓚᐅᖅᓯᒪᔫᒐᓗᐊᑦ, ᓴᖅᑭᐸᓪᓕᐊᑐᐃᓐᓇᓕᖅᑐᑦ ᓴᕐᕙᐃᑦ; ᐊᒻᒪᓗ, 
o ᐃᓚᖏᑦ ᓄᕗᐃᑦ ᓵᑦᑐᑯᓘᖃᑦᑕᓕᖅᑐᑦ/ᓇᖏᐊᕐᓇᓕᖅᑐᑦ ᓯᑯᖅᑭᐅᖃᑦᑕᓚᐅᖅᑑᒐᓗᐊᑦ. 
 

 ᑕᒪᐃᑎᒍᓪᓕ, ᓯᑯ ᐅᖃᐅᓯᐅᓚᐅᖅᑐᖅ ᐊᔾᔨᒋᔪᓐᓃᕐᒪᐅᒃ ᐊᑑᑎᖃᕐᓂᕆᖃᑦᑕᓚᐅᖅᑕᖓᑕ, ᐊᕿᓐᓂᖅᓴᖅ 
(ᓯᑯᕆᓐᓂᖅᑐᖃᕐᓂᖅᓴᐅᓕᖅᑐᓂ) ᐊᒻᒪᓗ ᖁᐊᖃᑦᑕᕐᓂᖓ ᑕᐃᒪᓐᖓᓂᒃ ᓴᓐᖐᓂᖅᓴᐅᓕᖅᑐᓂ - ᐊᕕᑲᓪᓚᑦᑖᒍᓐᓇᐃᓪᓕᓪᓗᓂ 
ᓂᓚᒻᒪᕆᐅᓐᖏᓗᐊᓕᕐᓂᖓᓄᑦ ᓯᑎᑦᑎᓯᒪᑦᑕᓐᖏᓗᐊᓕᕐᓂᖓᓄᓪᓗ. 

 
ᖃᖓᒃᑯᑦ ᑐᕙᐃᖅᐸᓪᓕᐊᓲᖑᓂᖓ 

xy0p3isJ5 dxc5b3isJu5 Nw~N6bsymJ5 b}?~i ttC6ymJi5 m2WZ3u5 g[oxi5. 
 

 ᑐᕙᐃᖅᓵᓕᓂᖅᓴᐅᖃᑦᑕᓕᖅᑐᖅ, ᐊᒻᒪᓗ ᓄᖑᑉᐸᓪᓕᐊᓂᖓ ᓱᒃᑲᔪᐊᓘᓪᓗᓂ ᓯᑰᑉ, ᓵᓐᓂᖅᓴᐅᓕᕐᓂᑯᖓᓄᑦ ᐊᒻᒪᓗ 
ᓴᓐᖐᓐᓂᖅᓴᐅᓕᕐᓂᑯᖓᓄᓪᓗ (ᓲᕐᓗ ᐊᕿᓐᓂᖅᓴᐅᓕᕐᒪᑦ) ᓯᑯᓯᒪᓂᖓ. 

 ᓯᓚᕐᓂᓗᓐᓂᓴᒻᒪᕆᐅᖃᑦᑕᓕᕐᓂᖓᓄᑦ ᐅᐱᕐᖔᒃᑯᑦ ᐊᐅᑉᐸᓪᓕᐊᓕᖅᑎᓪᓗᒍ ᓯᑯ ᐊᑕᐅᑦᑎᑯᑦᑎᐊᖅ ᐊᐅᖃᑦᑕᓕᕐᒪᑦ, 
ᐊᐅᑉᐸᓪᓕᐊᑯᑕᐅᔭᕐᓂᖓᓅᓐᖏᑦᑐᖅ ᓯᕿᓂᐅᑉ ᐊᑭᒻᒥᓂᖓᓄᑦ. 

 ᐊᓪᓛᑦ ᐊᐅᑉᐸᓪᓕᐊᓂᕆᔭᐅᓲᑦ ᐊᓪᓗᖅᑕᐅᖃᑦᑕᓕᕐᒪᑕ ᐊᑐᖃᑦᑕᕈᓐᓃᖅᑐᑦ, ᑕᐃᒫᒃ ᓱᕋᑦᓵᓕᓗᐊᖃᒃᑕᓕᖅᑐᖅ ᓯᑯ ᐅᐱᕐᖔᒃᑯᑦ. 
 

"ᐅᐱᓐᓇᕋᓂ…ᐊᐳᑦ ᐊᐅᒐᐃᒻᒪᑦ, ᐃᖅᑲᐅᒪᒍᕕᑦ ᐳᑦᑕᐃᔪᖅ-ᒥᒃ ᑕᐃᒍᖅᑕᐅᓯᖃᑦᑕᖅᑐᖅ, ᐅᖃᖅᑲᐅᔭᕋ 
ᐳᑦᑕᐃᔪᖅ ᐃᒪᑐᐃᓐᓇᑦᓯᐊᖑᓕᖅᐸᑦ ᐊᐳᑦ ᐊᐅᓚᐅᖅᑎᓪᓗᒍ ᓯᑰᑉ ᖄᖓ? ᑕᒪᓐᓇᑦᑕᐅᖅ 

ᐱᑕᖃᕈᓐᓃᐸᓪᓕᐊᑐᐃᓐᓇᓕᖅᑐᖅ ᑕᐃᒪᐃᓐᓂᕆᓲᖓ. ᑕᐃᒪᐃᒐᔪᐃᑦᑑᓕᖅᑐᖅ…ᐊᐳᑎ ᓱᓕ 
ᐊᐅᖃᑦᑕᖅᑑᒐᓗᐊᖅ, ᑭᓯᐊᓂ ᑭᓯᐊᓂ ᐊᑕᐅᑦᓯᒃᑯᑦ ᐊᐅᖃᑦᑕᕈᓐᓃᖅᑐᖅ…ᓯᑯ ᐊᐳᑕᐃᓕᖅᑲᒐᐃᒻᒪᑦ 
ᐱᐅᓯᓲᖑᒐᓗᐊᖅ ᐃᖏᕐᕋᕕᒋᔭᕐᓂᑐᒻᒪᕆᐊᓲᖑᖃᑦᑕᔪᔪᖅ. ᑭᓯᐊᓂᓕ ᐃᒻᒪᑎᓐᓂᕈᕋᐃᒻᒪᑦ, ᑕᒪᒃᑯᐊ 

ᐃᒻᒪᑎᓐᓃᑦ ᑭᕕᑦᓴᐅᑎᒋᔭᓕᕐᒪᑕ ᓯᑯᒃᑯᑦ, ᐅᓪᓗᒥᐅᓕᖅᑐᖅ, ᓱᑲᑦᑐᒻᒪᕆᐊᓘᓕᖅᑐᖅ, 
ᐃᒻᒪᑎᓐᓂᐅᓚᐅᓪᓚᖃᑦᑕᕈᓐᓃᖅᑐᑦ ᐅᓪᓗᕋᓴᒐᓛᓂᒃ, ᐊᑯᓂᒐᓛᒃ. ᕿᓚᒥᐊᓗᒃ ᐃᒪᐃᖃᑦᑕᓕᖅᑐᑦ, 

ᑕᒪᓐᓇᑦᑕᐅᖅ ᐱᑕᖃᕈᓐᓃᐸᓪᓕᐊᑐᐃᓐᓇᓕᖅᑐᖅ." (ᐲᑦᕉᓯ ᖄᐱᒃ) 

Nw~N6ymJ6 xy0p3isJ5 dx6X9oxi3u5 x7ml yfw/3i3u5 csp/sJi5  ᐸᓐᓂᖅᑑᒥ. 
 
 
 
 
 
 
 
 
 
 
 
 
 
 
 
 

 
 
 
 
 
 
 
 
 
 
 
 
 
 
 
 
 
 
 
 
ᓯᑰᑉ ᐃᔾᔪᓯᕙᓪᓕᐊᓂᖓ 

 ᓯᑯ ᐅᖃᐅᓯᐅᒐᔪᓚᐅᕐᒪᑦ ᓵᓐᓂᖅᓴᐅᓂᕋᖅᑕᐅᓕᖅᑐᓂ ᑕᐃᑦᓱᒪᓂᐅᓚᐅᖅᑐᒥᓂᒃ, ᓇᓗᓇᓐᖏᑲᓐᓂᕈᑕᐅᔪᑦ ᐱᓗᐊᕐᓂᖏᑕ ᐃᓚᖏ: 
 ᐊᒡᓗᐃᑦ ᐃᓗᑐᒍᓐᓃᖅᑐᐃᑦ ᐅᕝᕙᓘᓐᓃᑦ ᐃᑎᖅᓴᐅᒪᓐᖏᓂᖅᓴᐅᓕᖅᑐᑦ 
 ᐊᒡᓗᐃᑦ ᐊᐅᑉᐸᓪᓕᐊᓂᖏᑦ ᐃᓗᑐᓐᖏᓂᖅᓴᐅᓕᖅᑐᑦ ᐃᑎᖅᓴᐅᒪᓐᖏᓂᖅᓴᐅᓕᖅᑐᑎᒃ 
 ᓯᑯ ᓵᓐᓂᖅᓴᐅᓕᖅᑐᖅ ᐃᓄᒃ ᐆᑦᑐᑎᒋᓗᒍ ᑕᑭᓂᖓ ᑭᓚᐃᒐᓱᐊᕐᓗᓂ 
 ᐅᓈᖅ (ᖁᓕᓂᒃ ᐃᓯᒐᓐᓂᒃ ᑕᑭᓂᓕᒃ) ᐊᑐᖃᑦᑕᕆᐊᑐᒍᓐᓃᖅᑐᖅ ᓇᑦᓯᕐᒥᒃ ᓂᑦᓰᔾᔪᑎᒃᓴᖅ ᐊᒡᓗᓂ (ᒫᓐᓇᓕ 1.5ᓐᓂᒃ 

ᐃᓯᒐᓐᓂᒃ ᐃᔾᔪᓂᖃᓕᖅᑐᖅ) 
 ᑐᕙᒃ ᓵᓐᓂᖅᓴᐅᓕᖅᑐᖅ 

 ᓵᓐᓂᖅᓴᐅᒍᑎᒋᔭᖓ ᓯᑰᑉ ᖁᐊᕐᓇᓵᖃᑦᑕᕐᓂᖓᓄᑦ ᐃᔾᔪᓯᒐᓱᐊᑯᑕᐅᔭᖃᑦᑕᓕᕐᓂᖓᓄᑦ ᓯᑯ, ᐊᒻᒪᓗ ᓱᕋᑦᓵᓕᖃᑦᑕᕈᑕᐅᓕᖅᑐᖅ 
ᐅᐱᕐᖔᒃᑯᑦ ᕿᓚᒥᐊᓗᒃ, ᐊᒻᒪᓗ ᓄᖑᑕᐅᕙᓪᓕᐊᖃᑦᑕᖅᑐᓂ ᐃᖏᕐᕋᓂᕐᒧᑦ ᐊᑖᓂᒃ. 

 
ᓂᕐᔪᑏᑦ 

 ᑖᓐᓇ ᓯᕗᓪᓕᖅᐹᖅ, ᓇᓄᐃᑦ ᐊᒃᑐᖅᑕᐅᓯᒪᓗᐊᓕᕐᒪᑕ ᓯᑰᖃᑦᑕᕐᓂᖓ ᓇᐃᓐᓂᖅᓴᐅᖃᑦᑕᓕᖅᑎᓪᓗᒍ  ᓇᓄᐃᑦ 
ᑕᑯᔭᐅᒐᔪᐃᑦᑑᖃᑦᑕᓚᐅᖅᑐᑦ ᑕᐃᑦᓱᒪᓂᒋᐊᖅ, ᑭᓯᐊᓂ ᑕᑯᔭᐅᑭᑕᓐᓂᖅᓴᐅᓕᖅᑐᑦ ᐸᓐᓂᖅᑑᑉ ᑲᖏᖅᑐᐊᓗᐊᓂ ᐊᒻᒪᓗ ᓄᓇᓕᓐᓂ 
(ᑕᒪᓐᓇ ᐱᔾᔪᑎᖃᑐᐃᓐᓇᕆᐊᖃᕐᒥᔪᖅ ᓯᑰᑉ ᓯᑯᖃᑦᑕᕐᓂᖓᓂᒃ ᐅᕝᕙᓘᓐᓃᑦ ᑰᑕᖃᖅᑎᑕᐅᓂᖏᓐᓄᑦ) 

 ᓇᑦᓰᑦ ᕿᓯᖏᑦ ᐊᒃᑐᖅᑕᐅᓯᒪᓂᖃᕐᒥᔪᑦ ᓯᑯᖃᑦᑕᑯᑖᓐᖏᓐᓂᕆᓕᖅᑕᖓᓄᑦ ᐆᑦᑑᓚᐅᓪᓚᖃᑦᑕᕈᓐᓃᕋᒥ ᐅᐱᕐᖔᒃᑯᑦ ᑕᐃᒫᒃ 
ᒥᖅᑯᐃᔭᑦᓯᐊᖃᑦᑕᕈᓐᓃᕐᒪᑕ. ᐃᓚᖏᑦ ᓇᑦᓰᑦ ᐃᕐᓂᐅᓵᓕᓂᖅᓴᐅᖃᑦᑕᓕᖅᑐᑦ ᐊᕐᕌᒍᒥ (ᒫᑦᓯᒥ ᓇᑦᓯᐊᖃᓕᕐᓇᐅᒐᔪᒃᑲᓗᐊᕐᒪᖅ), 
ᐊᒻᒪᓗ ᖃᑦᓰᓐᓇᐅᓂᖅᓴᑦ ᓇᑦᓰᑦ ᑕᑯᔭᐅᖃᑦᑕᓚᐅᖅᑐᑦ ᑲᖏᖅᑐᐊᓗᒻᒥ 2004 ᐅᑭᐊᑦᓵᖓᓂ, ᑭᓯᐊᓂ 
ᖃᐃᕈᓕᖃᕐᓂᓴᒻᒪᕆᐊᓘᓚᐅᖅᑐᖅ. 

 ᕿᓚᓗᐃᑦ ᖃᐅᓪᓗᖅᑐᖅ ᐸᓐᓂᖅᑑᑉ ᖃᓂᒋᔭᖓᓃᓐᓂᖅᓴᐅᖃᑦᑕᖅᑑᔮᓕᖅᑐᖅ ᐅᑭᐅᓕᒫᑦᓯᐊᖅ, ᐃᒪᖃᕐᓂᖅᓴᐅᖃᑦᑕᓕᕐᓂᖓᓄᑦ. 
ᖃᓂᓐᓂᖅᓴᐅᓕᕐᓂᖓᓄᓪᓗ ᓯᓈᖓᑕ ᑕᒪᐅᓐᖓᕇᓐᓇᐅᖃᑦᑕᓕᕐᒪᑕ. 

 ᖃᓕᕋᓖᑦ ᑲᖏᖅᑐᐊᓗᒻᒥ ᑕᐃᒪᐃᑦᓯᐊᖃᑦᑕᔾᔮᒍᓐᓃᑐᑦᓴᐅᔪᑦ ᐊᓯᔾᔨᐸᓪᓕᐊᓂᖓᓄᑦ ᓯᑯᖃᑦᑕᕐᓂᐅᔫᑉ, ᑭᓯᐊᓂ ᐃᖃᓪᓕᐊᖅᑏᑦ 
ᓇᒧᓐᖓᕈᒪᖃᑦᑕᕐᓂᖏᑦ ᐃᖃᓪᓕᐊᕐᓗᑎᒃ ᐅᖃᐅᓯᐅᖃᑦᑕᐃᓐᓇᓚᐅᕐᒥᔪᖅ. ᐊᒃᑐᐊᒻᒥᔪᖅ ᐊᓯᔾᔨᐸᓪᓕᐊᓂᖓᓄ ᓯᓈᖓ, 
ᓯᑯᖃᑦᑕᕐᓂᖓ, ᓯᑯᐃᖃᑦᑕᕐᓂᖓ, ᐊᒻᒪᓗ ᓯᑰᑉ ᐃᔾᔪᓯᖃᑦᑕᕐᓂᖓᓂᒃ ᐅᑭᐅᓕᒫᖅ.  

 
"ᑕᒪᓐᓇ ᐱᖕᒪᕆᐊᓘᔪᖅ ᓇᑦᓯᐊᖅᓯᑎᖃᓲᖑᒻᒪᑦ, ᓄᖑᑦᑐᖅ. ᑕᐃᒪᐃᖏᓐᓇᑐᐃᓐᓇᖅᐸᑦ ᑕᒪᒃᑯᐊ ᓇᑦᑏ, ᓇᑦᑎᐊᑦ 

ᒥᖅᑯᖅᑐᐃᓪᓘᓐᓃᑦ ᒥᑭᑦᑑᑎᑯᓘᓂᐊᓕᖅᑐᖅ ᐃᒫᓅᖅᑎᑕᐅᖃᑦᑕᖅᐸᑕ. ᖃᐅᔨᒪᔭᒃᑲ ᓇᑦᑎᐊᑯᓗᐃᑦ 
ᐅᖅᓱᖃᓗᐊᓐᖏᒻᒪᑕ, ᐊᒻᒪᓗ ᐅᖅᓱᖃᓗᐊᖅᑎᓐᓇᒋᑦ ᐃᒫᑐᐊᕋᒥ ᑐᖁᑲᐅᑎᒋᓲᑦ ᖃᑦᓯᒥᓂᒃᑯᓗᒻᒥᒃ." (ᐸᐅᓗᓯ ᕖᕕ) 

 
ᑐᕙᑐᖃᑦ 

 ᖃᖅᑲᖁᖅᑐᔪᐊᓘᓂᖓᓄᑦ ᐊᒻᒪᓗ ᑲᖏᖅᑐᖓᑕ ᓇᓃᓐᓂᖓ ᐱᔾᔪᑕᐅᓪᓗᓂ, ᐸᓐᓂᖅᑑᒥᐅᑦ ᐱᖃᓗᔭᖃᕋᔪᒻᒪᑕ ᓇᓂᑐᐃᓐᓇᓕᒫᖅ 
(ᐊᐅᔪᐃᑦᑐᓂᒃ ᐲᔭᕐᓂᑯᒥᓂᕐᓂᒃ), ᐊᒻᒪᓗ ᑐᕙᑐᖃᐃᑦ ᑲᕝᕙᓕᐅᑎᒋᔭᐅᓲᖑᔪᑦ ᑲᖏᖅᑐᐊᓗᐊᓄᑦ ᖁᑦᑎᑦᑐᒥᒃ ᐃᓗᐊᓅᖃᑦᑕᖅᑐᑦ, 
ᑕᒪᐅᓇ ᕿᑭᖅᑖᓘᑉ ᐊᑯᑭᑦᑐᓪᓗ ᐃᑭᖓᒍᖅᑐᑎᒃ. ᒫᓐᓇᒫᖑᓚᐅᖅᑐᖅ, ᐱᖃᓗᔭᐃᑦ ᑕᑯᔭᐅᓐᖏᓂᖅᓴᐅᖃᑦᑕᖅᓯᒪᓕᖅᑐᑦ ᑲᖏᖅᑐᒥ, 
ᑕᐃᒫᒃ ᐃᒪᖓ ᓂᓪᓕᓇᓐᖏᓂᖅᓴᐅᖃᑦᑕᖅᓯᒪᔪᖅ ᐊᐅᔭᒃᑯᑦ ᐊᒻᒪᓗ ᓯᑯᓇᓵᕈᑕᐅᖃᑦᑕᕆᓪᓗᑎᒃ. 

 ᑲᕝᕙᖃᑦᑕᖏᓐᓂᖅᓴᐅᓕᖅᑐᖅ ᑲᖏᖅᑐᐊᓘᑉ ᐃᓗᐊ, ᐊᒻᒪᓗ ᑲᕝᕙᒐᐃᒻᒪᑦ ᑐᕙᑐᖃᐃᑦ  ᐊᐅᑦᓵᓕᓂᖅᓴᐅᓲᖑᓕᖅᑐᑦ ᑕᐃᒪᓐᖓᓂᑦ. 
 
 
 
 

*** 
 
 
 

"ᐊᒻᒪᓗ ᐱᔾᔪᑕᐅᓪᓗᓂ ᐃᓄᑐᖃᐅᓂᖅᓴᑦ ᐊᓯᕙᖅᑏᑦ, ᐅᕙᓐᓂᒃ ᐃᓄᑐᖃᐅᓂᖅᓴᑦ, ᖃᐅᔨᒪᔪᐊᓘᒻᒪᑕ 
ᓯᑰᑉ ᐊᐅᓚᔾᔪᓯᖓᓂᒃ ᓯᑯᕙᓪᓕᐊᓂᕐᒥᒃ ᐊᒻᒪᓗ ᖃᓄᐃᓐᓂᖓᓂᒃ ᑲᖏᖅᑐᐊᓘᑉ ᐊᒻᒪᓗ ᐸᓐᓂᖅᑑᑉ 

ᖃᓂᒋᔭᓕᒫᖓᓂᒃ, ᓯᑯᖃᑦᑕᕐᓂᖓᓂᒃ ᐊᒻᒪᓗ ᓱᑲᑦᑐᐊᓘᓕᕐᓂᖓᓂᒃ, ᐊᐅᓵᓕᖃᑦᑕᕐᓂᖓᓂᒃ, ᒫᓐᓇᓕ 
ᐃᓐᓇᐃᑦ ᐃᓱᒫᓘᑎᖃᒻᒪᕆᓕᕐᒪᑕ ᑕᒪᑦᓱᒥᖓ. ᑐᓴᖅᑎᑦᑎᕙᓪᓕᐊᓕᖅᑐᑦ ᒪᒃᑯᓂᖅᓴᓂᒃ ᐊᓯᕙᖅᑎᓂᒃ 

ᓲᕐᓗ ᐅᕙᖓᑎᑑᖅᑐᓂᒃ ᒪᒃᑯᓂᖅᓴᓂᓪᓘᓐᓃᑦ ᓲᕐᓗ ᐄᕆᒃᑎᑑᖅᑐᓂᒃ ᖃᐅᔨᒃᑲᐃᖃᑦᑕᓕᖅᑐᑦ 
ᐅᓗᕆᐊᓇᕈᓐᓇᕐᓂᖓᓂᒃ ᓇᖏᐊᕐᓇᕐᓂᖏᓐᓂᒃ ᐊᒻᒪᓗ ᐱᐅᓂᖏᓐᓂᒃ, ᐊᒻᒪᓗ 

ᓇᐅᒃᑰᖃᑦᑕᕆᐊᖃᕐᓂᕐᒥᒃ. ᐅᕙᖓᑦᑕᐅᖅ ᑐᓴᐅᒪᑎᑦᑎᓇᓱᐊᖃᑦᑕᕆᕗᖓ ᖃᐅᔨᒪᔭᓐᓂᒃ 
ᐃᓅᓱᓐᓂᖅᓴᓂᒃ ᖃᐅᔨᓴᑦᓯᐊᖃᑦᑕᖁᔨᓪᓗᖓ ᐊᒻᒪᓗ ᐊᑐᕋᓱᐊᖃᑦᑕᖁᔨᓇᖓ 

ᓇᖏᐊᕐᓇᕋᔭᓐᖑᐊᖅᑐᓂᒃ, ᐊᓯᕙᖅᓯᒪᓗᑎᒃ." (ᒨᓯᓯ ᓄᕙᖅᑭᖅ) 

ᑏᑐᖅᑐᑦ ᖃᐃᓐᖑᒥ ᒪᐃ, 2004                               ᐸᓐᓂᖅᑑᖅ ᒪᐃ, 2005 
 
 
 
 
 
 
 
 
 
 
 
 
 
ᓇᒡᒍᑎ ᐸᓐᓂᖅᑑᑉ ᑲᖏᖅᑐᖓᑕ ᐹᖓᓂ   ᔪᐊᓇᓯ ᒪᓐᓂᐊᐱᒃ ᓇᑦᑎᓯᐅᖅᑐᖅ ᒪᐃ, 2004 
 
ᖁᔭᓐᓇᒦᒻᒪᕆᐊᓗᒃ ᑕᐃᒃᑯᐊ ᐊᐱᖅᓱᓂᕐᓃᒍᓐᓇᓚᐅᖅᑐᑦ  ᐄᑉᕈ, 2004 ᐊᒻᒪᓗ ᒪᐃ, 2005 ᐊᑯᓐᓂᖓᓂ (ᓇᓗᓇᐃᔭᕐᓗᒋᑦ 
ᖃᓪᓗᓈᑎᑐᑦ a,b,c,… ᐊᑐᕐᓗᒋᑦ ᓴᐅᒥᐊᓂᒃ ᑕᓕᖅᐱᐊᓄᑦ, ᐊᑎᕈᓯᖓᓂᒃ ᐱᒋᐊᓐᖓᐅᑎᖃᕐᓗᓂ): 
ᐊᓕᕙᖅᑕᖅ, ᔪᐊᕕ    ᐃᕕᒃ, ᓕᕙᐃ   ᐃᕕᒃ, ᒫᓇᓴ 
ᐃᓱᓪᓗᑕᖅ, ᔭᐃᒃᑯ    ᐃᓱᓪᓗᑕᖅ, ᓛᓴᓘᓯ   ᑭᓴ, ᒪᐃᑯᓪ 
ᕿᓐᓄᐊᔪᐊᖅ, ᒨᓯᓯ    ᒪᓐᓂᐊᐱᒃ, ᔪᐊᓇᓯ   ᒪᓐᓂᐊᐱᒃ, ᒫᓇᓯ 
ᒪᐃᒃ, ᔭᐃᒥᓯ    ᓇᓴᓕᒃ, ᐃᓅᓯᖅ   ᓄᐊ, ᒫᓇᓯ 
ᓇᐅᓪᓚᖅ, ᔮᑭ    ᓇᐅᔪᖅ, ᓘᑎ   ᓄᕙᖅᑭᖅ, ᒨᓯᓯ 
ᐸᐸᑦᓯ, ᔪᐃᓕ    ᖄᐱᒃ, ᔪᐊᓇᓯ   ᖄᐱᒃ, ᐱᑦᕈᓯ 
ᓴᐅᓪᓗᐊᐱᒃ, ᔫᐸ    ᕖᕕ, ᐸᐅᓗᓯ    

ᐊᒻᒪᓗ ᐊᖑᓇᓱᒃᑎᒻᒪᕆᒃ ᓇᓗᓇᐃᖅᑕᐅᔪᒪᓚᐅᓐᖏᑦᑐᖅ ᑭᓇᐅᓂᕐᒥᓂᒃ. 
 

ᐊᐱᖅᓱᓂᕐᓂ ᑐᓵᔨᐅᓚᐅᖅᑐᖅ: ᐋᓐᑦᕈ ᑎᐊᓚ ᐊᒻᒪᓗ ᐄᕆᒃ ᔫᒥ 
ᖃᐅᔨᒪᒋᑦᓯ ᑕᒪᕐᒥᒃ ᓂᐱᓕᐅᒐᑦ ᐊᒻᒪᓗ ᐊᔾᔨᓕᐊᒥᓃᑦ, ᑎᑎᖅᑲᓅᖅᑲᖅᑕᐅᓯᒪᔪᑦ, ᐊᒻᒪᓗ ᑕᐃᒎᓯᕐᓂᒃ ᓄᐊᑦᑎᕕᑦ 
ᑕᐃᑯᓐᖔᖃᖅᑕᐅᓯᒪᒻᒪᑕ ᐊᖕᒫᓕᒃ ᐳᓚᕋᖅᑐᓕᕆᕝᕕᖕᒧᑦ. ᐊᑐᐃᓐᓇᐅᒻᒥᔪᑦ ᑭᓇᑐᐃᓐᓇᖅ ᐱᔪᒪᒍᓂ ᑖᑦᓱᒧᖓ 

ᐱᓕᕆᐊᖑᓚᐅᖅᑐᒧᑦ ᓇᓗᓇᐃᔭᖅᓯᒪᔪᓂᒃ. 
ᓄᓇᓐᖑᐊᑦ ᐊᑭᓐᓇᕐᒨᒐᐃᓪᓗ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᐊᓪᓚᕝᕕᖓᓃᑎᑕᐅᓂᐊᖅᑐᑦ ᐊᒻᒪᓗ ᐊᑕᒍᔪᖅ 

ᐃᓕᓐᓂᐊᕐᕕᐊᓗᒻᒥ 
 

ᐅᖃᐅᓯᒃᓴᖃᕈᕕᑦ, ᐊᐱᖅᑯᑎᑦᓴᖃᕈᕕᓪᓘᓐᓃᑦ, ᐅᕝᕙᓘᓐᓃᑦ ᐃᓱᒪᒃᓴᖅᓯᐅᕈᑎᒃᓴᓂᒃ, ᖃᐅᔨᒃᑲᕈᒃ ᒌᑕ ᓚᐃᑦᓚ ᐅᕗᖓ:  
Department of Geography, University of Toronto at Mississauga 
3359 Mississauga Road North, Mississauga, Ontario, L5L 1C6 
ᐅᖄᓚᐅᑖ: (416) 934-0062      ᓱᒃᑲᔪᒃᑯᑦ (416) 946-3886      ᖃᕆᓴᐅᔭᒃᑯᑦ: gita.laidler@utoronto.ca  
 

 


